
ຂ່າວພາຍໃນ · 09:53 ໂມງ · ອ່ານ 14 ຄັ້ງ

ທ່ານ ສະເຫຼີມໄຊ ກົມມະສິດ ນາຍົກລັດຖະມົນຕີ ແຫ່ງ ສປປ ລາວ ຕ້ອນ
ຮັບຄະນະຜູ້ແທນ ສ ເກົາຫຼີ ເຂົ້າຢ້ຽມຂ່ຳນັບ

ໃນວັນທີ  19  ຕຸລ ານີ້  ທີ່ ສຳນັກ ງານນາຍົກ
ລັດຖະມົນຕີ, ທ່ານ ສະເຫຼີມໄຊ ກົມມະສິດນາຍົກ
ລັດຖະມົນຕີ ແຫ່ງ ສປປ ລາວ ໄດ້ໃຫ້ກຽດຕ້ອນຮັບ
ການເຂົ້າຢ້ຽມຂ່ຳນັບຂອງຄະນະຜູ້ແທນ ສ ເກົາຫຼີ ທີ່ນຳ
ໂດຍທ່ານ ຊອຍ ຊຶງແຈ (CHOI SEUNGJAE)
ຮອງລັດຖະມົນຕີກະຊວງສົ່ງເສີມວິສາຫະກິດຂະໜາດ
ນ້ອຍ ແລະ ກາງ ແລະ ທຸລະກິດສະຕາດອັບ ແຫ່ງ ສ
ເກົາຫຼີ ໃນໂອກາດທີ່ເດີນທາງມາຢ້ຽມຢາມ ສປປ ລາວ
ຢ່າງເປັນທາງການ ແລະ ເຂົ້າຮ່ວມກອງປະຊຸມພົບປະ
ນັກທຸລະກິດ ລາວ-ເກົາຫຼີ ຄັ້ງທີ 2.

ຕໍ່ໜ້າ 2

ຂ່າວພາຍໃນ · 14:47 ໂມງ

ທ່ານ ວິໄລວົງ ບຸດດາຄໍາ ຖະແຫຼງຜົນກອງປະຊຸມສະພາ
ແຫ່ງຊາດ ກ່ຽວກັບການຈັດຕັ້ງປະຕິບັດແຜນພັດທະນາ
ເສດຖະກິດ-ສັງຄົມ-ແຜນງົບປະມານແຫງລັດ-ແຜນເງິນຕາ ປີ
2026-2027.

ໃນວັນທີ 20 ຕຸລາ 2026 ນີ້, ທ່ານ ວິໄລວົງ ບຸດດາ
ຄໍາ ຮອງປະທານສະພາແຫ່ງຊາດ ຖະແຫລງຂ່າວຕໍ່ສື່ມວນຊົນ
ກ່ຽວກັບການພິຈາລະນາ ຮັບຮອງເອົາບົດລາຍງານ ຂອງ
ລັດຖະບານກ່ຽວກັບການຈັດຕັ້ງປະຕິບັດແຜນພັດທະນາ
ເສດຖະກິດ-ສັງຄົມແຫ່ງຊາດ, ແຜນງົບປະມານແຫ່ງລັດ,
ແຜນເງິນຕາ ປະຈຳປີ 2026 ແລະ ທິດທາງແຜນການ ປີ
2027.

ຕໍ່ໜ້າ 2

ໃນສະບັບນີ້

2 ຂ່າວພາຍໃນ

8 ເສດຖະກິດ-ສັງຄົມ

10 ເຫດການ

11 ຂ່າວຕ່າງປະເທດ

13 ມະຫາສານ ມື້ນີ້ : ນ້ຳມັນ, ເງິນ, ຄຳ, ຫວຍ,
ອາກາດ

14 ແຈ້ງການ

15 ທ້າຍສະບັບ

ແຈ້ງການ
· 16:15
ໂມງ

ແຈ້ງການມອດໄຟ
ວັນທີ
21,23,24/10/2026
ອ່ານໜ້າ 14 ▸

ຂ່າວ
ພາຍໃນ

· 09:43
ໂມງ

ສສຊ ຄຳມ່ວນ ປະກອບ
ຄຳເຫັນຕໍ່ຮ່າງ
ກົດໝາຍ ວ່າດ້ວຍກ...
ອ່ານໜ້າ 3 ▸

ເສດຖະກິດ-
ສັງຄົມ

· 15:27
ໂມງ

ບໍລິສັດ ອາຊີ-ໂປຕາສ
ຊ່ວຍເກັບກ່ຽວຜົນ
ຜະລິດເຂົ້ານາປີ ຂອ...
ອ່ານໜ້າ 8 ▸

ພື້ນທີ່ໂຄສະນາ
ໂຄສະນາ

44 × 25 ມມ · ຕິດຕໍ່ WhatsApp 020
5888 6182

ທ່ານ ສະເຫຼີມໄຊ ກົມມະສິດ ນາຍົກລັດຖະມົນຕີ ແຫ່ງ ສປປ ລາ... (ຕໍ່ຈາກໜ້າ 1)

ທ່ ານນາຍົກ ລັດຖະມົນຕີ  ແ ຫ່ ງ
ສປປ ລາວ ໄດ້ກ່າວສະແດງຄວາມຍິນດີ
ຕ້ອນຮັບຢ່າງອົບອຸ່ນ ແລະ ຕີລາຄາສູງຕໍ່
ການມາຢ້ຽມຢາມ ແລະ ເຮັດວຽກຂອງ
ຄະນະດັ່ງກ່າວ ຊຶ່ງຖືເປັນຂີດໝາຍສຳຄັນ
ໃນກ ານສືບຕໍ່ ຮັ ດແ ໜ້ນ  ແ ລະ  ເ ສີມ
ຂະຫຍາຍສາຍພົວພັນມິດຕະພາບ ແລະ
ການຮ່ວມມືອັນດີງາມ ລະຫວ່າງ ສປປ
ລາວ ແລະ ສ ເກົາຫຼີ ໃຫ້ນັບມື້ເຕີບໃຫຍ່
ຂະຫຍາຍຕົວ ເວົ້າລວມ, ເວົ້າສະເພາະ ຈະ
ເປັນກຳລັງແຮງສຳຄັນ ໃນການສົ່ງເສີມ
ການຮ່ວມມືດ້ານເສດຖະກິດ, ການລົງທຶນ
ແ ລະ  ກ ານພັດທະນ າ  SMEs  ໃຫ້ມີ
ຜົນສຳເລັດເປັນຮູບປະທຳຍິ່ງໆຂຶ້ນ. ພ້ອມ

ທັງນຳສະເໜີ ກ່ຽວກັບນະໂຍບາຍສົ່ງເສີມ
ກ ານລົງທຶນ , ລວມທັງກ ານພັດທະນາ
ວິສາຫະກິດຂະໜາດນ້ອຍ ແລະ ກາງ (
SMEs) ຂອງ ສປປ ລາວ ໂດຍໄດ້ສະເໜີ
ໃຫ້ສອງຝ່າຍ ເພີ່ມທະວີການຮ່ວມມືໃນ
ກ ານແລກປ່ຽນບົດຮຽນກ ານບໍລິຫານ
ທຸລະກິດ, ຝຶກອົບຮົມ ແລະ ຍົກລະດັບ
ທັກ ສະແ ຮ ງງານຕະຫຼອດຮອດກ ານ
ຂະຫຍາຍຕະຫຼາດ, ການຖ່າຍທອດເຕັກ
ໂນໂລຊີ, ການບໍລິຫານ ແລະ ການເຊື່ອມ
ໂຍງພາກທຸລະກິດ ລະຫວ່າງ ສປປ ລາວ
ແລະ ສ ເກົາຫຼີ; ນອກນັ້ນ ໄດ້ມອບໝາຍ
ໃຫ້ ຫ້ອງການຄະນະກຳມະການສົ່ງເສີມ
ແລະ ຄຸ້ມຄອງການລົງທຶນຂອງລາວ ເປັນ

ຈຸດປະສານງານກັບພາກສ່ວນກ່ຽວຂ້ອງ
ເພື່ອສະໜອງຂໍ້ມູນ, ແນະນຳຂັ້ນຕອນ
ແລະ ຕິດຕາມການຈັດຕັ້ງປະຕິບັດຜົນກອງ
ປະຊຸມໃຫ້ເປັນຮູບປະທຳ.

ທ່ ານຮອງລັດຖະມົນຕີກ ະຊວງ
ສົ່ງເສີມວິສາຫະກິດຂະໜາດນ້ອຍ ແລະ
ກາງ ແລະ ທຸລະກິດສະຕາດອັບ ແຫ່ງ ສ
ເກົາຫຼີ ໄດ້ສະແດງຄວາມຂອບໃຈ ຕໍ່ການ
ຕ້ອນຮັບຢ່າງອົບອຸ່ນ ຂອງທ່ານ ນາຍົກ
ລັ ດ ຖ ະ ມົ ນ  ຕີ  ແ ລ ະ  ພ າ ກ ສ່ ວ ນ ທີ່
ກ່ ຽວຂ້ອງ ຂອງ ສປປ ລາວ, ພ້ອມທັງ
ສະແດງຄວາມຄວາມໝາຍໝັ້ນທີ່ຈະສືບຕໍ່
ເພີ່ມພູນຄູນສ້າງສາຍພົວພັນມິດຕະພາບ
ແລະ ການຮ່ວມມືທາງດ້ານຕ່າງໆ ເປັນຕົ້ນ

ດ້ານເສດຖະກິດ, ກ ານຄ້າ ແລະ ກ ານ
ລົງທຶນ ຂອງສອງປະເທດ ໃຫ້ເລິກ ເຊິ່ງ
ກວ່າເກົ່າ ໂດຍຫວັງຢ່າງຍິ່ງວ່າ ເວທີການ
ເຊື່ອມໂຍງພາກທຸລະກິດ ກໍຄືຜົນກອງ
ປະຊຸມພົບປະນັກທຸລະກິດ ລາວ - ສ
ເກົາຫຼີ ຄັ້ງທີ 2 ນີ້ ທີ່ເປີດໂອກາດໃຫ້ພາກ
ທຸລ ະກິ ດຂອ ງສອ ງຝ່ າຍ  ໄດ້ ພົ ບປະ ,
ແລກປ່ຽນຂໍ້ມູນ, ສ້າງເຄືອຂ່າຍ ແລະ
ຄວາມໄວ້ເນື້ອເຊື່ອໃຈຊຶ່ງກັນ ແລະ ກັນ
ຈະນຳໄປສູ່ກ ານຮ່ວມມືທີ່ປະຕິບັດໄດ້
ແລະ ນຳເອົາຜົນປະໂຫຍດຕົວຈິງ ມາສູ່
ປະຊາຊົນສອງຊາດນັບມື້ຫຼາຍຂຶ້ນ.

( ຂ່ າວ-ພາບ: ກົມປະຊາສຳພັນ
ຫສນຍ)

ທ່ານ ວິໄລວົງ ບຸດດາຄໍາ ຖະແຫຼງຜົນກອງປະຊຸມສະພາແຫ່ງຊາ... (ຕໍ່ຈາກໜ້າ 1)

ພາຍຫລັງທີ່ສະພາແຫ່ງຊາດ ໄດ້ຮັບ
ຟັງການລາຍງານຈາກລັດຖະບານແລ້ວ,
ຄະນະປະຈຳສະພາແຫ່ງຊາດ ແລະ ບັນດາ
ສສຊ ໄດ້ສຸມສະຕິປັນຍາ ລົງເລິກຄົ້ນຄວ້າ,
ວິເຄາະ-ວິໄຈ ລວມທັງນຳເອົາຄຳຄິດຄຳ
ເຫັນ ຂອງພໍ່ແມ່ປະຊາຊົນ ມາເປັນການ
ຕີລາຄາ, ປະກອບຄຳເຫັນໃສ່ການຈັດຕັ້ງ
ປະຕິບັດ ແຜນດັ່ງກ່າວທີ່ລັດຖະບານ ໄດ້
ສະເໜີຕໍ່ກອງປະຊຸມໃນຄັ້ງນີ້, ດ້ວຍຄວາມ
ຮັບຜິດຊອບສູງ, ມີຈຸດສຸມ ແລະ ຟົດຟື້ນ
ຊຶ່ງສາມາດເຫັນໄດ້ບັນຫາຕ່າງໆເປັນຕົ້ນ
ບັນຫາການຮົ່ວໄຫລການຈັດເກັບລາຍຮັບ
ງົບປະມານ, ບັນຫາກ ານຄຸ້ມຄອງລົດ
ບັນທຸກເກີນຂອບເຂດ ທີ່ເປັນສາເຫດເຮັດ
ໃຫ້ເສັ້ນທາງເປ່ເພ, ບັນຫາການເຊົ່າ ແລະ
ສໍາປະທານ, ບັນຫາການຂຸດຄົ້ນແຮ່ທາດ
ແລະ ອື່ນໆ ຊຶ່ງລ້ວນແລ້ວແຕ່ແມ່ນ ບັນຫາ
ທີ່ສັງຄົມ ແລະ ປະຊາຊົນ ກຳລັງໃຫ້ຄວາມ
ສົນໃຈຢ່າງສູງ.

ຕໍ່ ກັ  ບ ບັ ນ ຫ າດັ່່ ງກ່  າ ວ ,  ບັ ນ ດ າ
ສະມາຊິກສະພາແຫ່ງຊາດ ໄດ້ສະເໜີໃຫ້
ລັດຖະບານ ນໍາໄປປັບປຸງແກ້ໄຂ ໂດຍ
ປະຕິບັດໃຫ້ຖືກ ຕ້ອງ, ສອດຄ່ອງກັບ
ກົດໝາຍ, ມະຕິຂອງສະພາແຫ່ງຊາດ ແລະ
ສະພາບ ເ ງື່ ອນໄຂຄວາມ ເ ປັນຈິ ງຂອງ
ປະເທດ ເພື່ອແກ້ໄຂບັນຫາໃຫ້ຖືກຈຸດ,
ຖື ກ ກັ ບ ເ ນື້ ອ ໃ ນ ຈິ ດ ໃ ຈ  ຂ ອ ງພໍ່ ແ ມ່
ປະຊາຊົນ ທີ່ໄດ້ປະສົບພົບພໍ້ໃນຂອບເຂດ
ທົ່ວປະເທດ ຊຶ່ງທ່ານນາຍົກລັດຖະມົນຕີ
ກໍໄດ້ອະທິບາຍ, ຊີ້ແຈງຕໍ່ຄໍາຊັກຖາມ ແລະ
ໃຫ້ຄວາມກະຈ່າງແຈ້ງຕໍ່ ສະມາຊິກສະພາ
ແຫ່ງຊາດ, ພ້ອມທັງໃຫ້ຄໍາໝັ້ນສັນຍາຕໍ່
ກອງປະຊຸມ ຈະສືບຕໍ່ເອົາໃຈໃສ່ແກ້ໄຂບັນ

ຫາຕ່າງໆໃຫ້ດີ ແລະ ຖືກຕ້ອງຕາມກົດ
ໝ າຍເ ພື່ ອສ້ າ ງຄວາມ ເ ຂົ້ າ ໃຈ  ຄວາມ
ເ ຊື່ ອ ໝັ້ ນ ໃ ຫ້ ພ ະ ນັ ກ ງ າ ນ ,  ທ ະ ຫ ານ
ຕຳຫລວດ ແລະ ປະຊາຊົນລາວບັນດາ ເຜົ່າ
ຕໍ່ການບໍລິຫານຂອງລັດຖະບານ ໃນຕໍ່ໜ້າ.

ສໍາລັບການຈັດຕັ້ງປະຕິບັດ ແຜນ
ພັດທະນາເສດຖະກິດ-ສັງຄົມແຫ່ງຊາດ ປີ
2026 ກອງປະ ຊຸມສະພາແຫ່ງຊາດ ໄດ້
ສະແດງຄວາມຊົມເຊີຍຕໍ່ຜົນສຳເລັດ ແລະ
ຄວາມພະຍາຍາມສູ້ຊົນຂອງລັດຖະບານ
ໃ ນ ກ ານ ຈັ ດ ຕັ້ ງ ປ ະ ຕິ ບັ ດ  ທ່ າ ມ ກ າ ງ
ສະພາບການພາກພື້ນ ແລະ ສາກົນ ທີ່ມີ
ຄວາມຜັນແປສັບສົນ, ສົງຄາມຢູ່ຕາເວັນ
ອອກກາງ, ການແຂ່ງຂັນທາງການຄ້າ, ການ
ເພີ່ມຂຶ້ນຂອງລາຄານ້ຳມັນເຊື້ອໄຟ, ໄພພິ
ບັດທາງທຳມະຊາດ. ພາຍໃຕ້ການຕິດຕາມ
ກວດກາ ຂອງສະພາແຫ່ງຊາດ ແລະ ການ
ຮ່ວມມືຂອງທຸກ ພາກສ່ວນ, ປະເທດເຮົາ
ຍັງສືບຕໍ່ຮັບປະກັນໄດ້ ສະຖຽນລະພາບ
ທາງດ້ ານກ ານເມືອງ, ສັ ງຄົມມີຄວາມ
ສະຫງົບ, ເສດຖະກິດ-ສັງຄົມ ມີກ ານ
ຂະຫຍາຍຕົວຢ່າງຕໍ່ເນື່ອງ ຊຶ່ງການເຕີບໂຕ
ທາງເສດຖະກິດ (GDP) ສາມາດບັນລຸໄດ້
5,1%, ສາມາດຮັກສາໄດ້ສະຖຽນລະ
ພາບດ້ານເງິນຕາ ແລະ ສາມາດປະ ຕິບັດ
ໄດ້ ບາງຄາດໝາຍດ້ານວັດທະນະທໍາ-
ສັ ງຄົມ .  ເ ຖິ ງຢ່ າ ງໃດກໍຕ າມ , ສະພາ
ແຫ່ງຊາດ ກໍໄດ້ສະເໜີ ໃຫ້ລັດຖະບານ
ເອົາໃຈໃສ່ແກ້ໄຂບັນຫາ ການຂົນສົ່ງລົດ
ບັນທຸກນ້ຳໜັກເກີນ ທີ່ເຮັດໃຫ້ເສັ້ນທາງເປ່
ເພ, ກ ານຄຸ້ມຄອງການລົງທຶນຂອງລັດ-
ເອກະຊົນ, ກ ານເຊົ່ າ-ສຳປະທານທີ່ດິນ
ແລະ ການຂຸດຄົ້ນແຮ່ທາດ ໃຫ້ຖືກຕ້ອງ

ຕາມກົດໝາຍ ແລະ ທ່ວງທັນກັບຄວາມ
ຕ້ອງການຂອງສັງຄົມ.

ສຳລັບແຜນງົບປະມານແຫ່ງລັດ ປີ
2026 ກອງປະຊຸມສະພາແຫ່ງຊາດ ໄດ້
ຕີລາຄາສູງຕໍ່ກ ານ ຈັດເກັບລາຍຮັບງົບ
ປະມ ານ  ປະຈຳປີ  2026  ທີ່ ສ າມ າດ
ປະຕິບັດ ໄດ້ເຖິງ 110% ຂອງແຜນການ
ຊຶ່ງລື່ນຄາດໝາຍທີ່ວາງໄວ້. ຜົນສຳເລັດດັ່ງ
ກ່ າວ ,  ສະທ້ອນໃ ຫ້ ເ ຫັ ນ ເ ຖິ ງຄວ າມ
ພ ະ ຍ າຍ າມ ຂ ອ ງລັ ດ ຖ ະ ບ ານ  ແ ລ ະ
ເຈົ້າໜ້າທີ່ຂະແໜງການເງິນ ໃນການສູ້ຊົນ
ຈັດເກັບລາຍຮັບ ເຂົ້າງົບປະມານແຫ່ງລັດ.
ພ້ອມກັນນັ້ນ, ສະພາແຫ່ງຊາດ ກໍໄດ້ເນັ້ນ
ໃຫ້ລັດຖະບານ ເອົາໃຈໃສ່ເພີ່ມທະວີວິໄນ
ການເງິນ-ງົບປະມານຢ່າງເຂັ້ມງວດ, ສະກັດ
ກັ້ນກ ານຮົ່ວໄຫລຂອງລາຍຮັບ, ກ ານ
ຄຸ້ມຄອງລາຍຈ່າຍງົບປະມານໃຫ້ມີປະ
ສິດທິຜົນສູງ ເພື່ອຮັບປະກັນສະຖຽນລະ
ພາບ ທາງດ້ານການເງິນ-ງົບປະມານ ຂອງ
ປະເທດໃນໄລຍະຍາວ.

ຕໍ່ ກັ  ບ ທິ ດ ທ າ ງແ ຜນ ພັ ດ ທະ ນ າ
ເສດຖະກິດ-ສັງຄົມແຫ່ງຊາດ ປີ 2027
ກອງປະຊຸມເຫັນດີຕໍ່ກ ານສະເໜີ ແຜນ
ວຽກຈຸດສຸມ ແລະ ມາດຕະການ ຂອງ
ລັດຖະບານ ໃນ ປີ 2027 ທີ່ລັດຖະບານ
ໄດ້ ສ ະ ເ ໜີ ໃ ນກ ອ ງປະຊຸ ມ ໃ ນຄັ້ ງນີ້ .
ສະນັ້ນ, ເພື່ອເຮັດໃຫ້ການຈັດຕັ້ງປະຕິບັດ
ແຜນການດັ່ງກ່າວ, ມີຜົນສໍາເລັດ, ກອງ
ປະຊຸມສະພາແຫ່ງຊາດ ໄດ້ສະເໜີບາງມາດ
ຕະການເພີ່ມເຕີມ ຄື: ການກຳນົດແຜນ
ວຽກ ຈຸດສຸມໂດຍສະເພາະ ອັດຕາການ
ເຕີບໂຕເສດຖະກິດມະຫາພາກ ປີ 2027
ໂດຍລວມ ຜູ້ແທນເຫັນດີເປັນເອກະພາບ

ແຕ່ຍັ ງມີຄວາມ ເປັນຫວ່ງຕໍ່ກັ ບຫບາຍ
ຄາດໝາຍໃນປີ 2026 ທີ່ອາດຈະຍັງບໍ່
ສ າມ າດ ບັ ນ ລຸ ແ ຜນ ທີ່ ວ າ ງໄວ້ .  ເ ພື່ ອ
ຮັບປະກັນໃຫ້ມີ ຜົນສໍາເລັດ ຈຶ່ງສະເໜີໃຫ້
ມີການວິເຄາະ-ວິໄຈ ຢ່າງລະອຽດຂຶ້ນຕື່ມ;
ສືບຕໍ່ເອົາໃຈໃສ່ຂະຫຍາຍການຫັນເປັນ
ລະບົບທັນສະໄໝ ເຂົ້າໃນການຈັດເກັບ
ລາຍຮັບ ໃຫ້ໄດ້ຫລາຍຂຶ້ນ ແລະ ທົ່ວເຖິງ
ໂ ດ ຍ ສ ະ ເ ພ າ ະ  ຢູ່ ບັ ນ ດ າ ຫົ ວ ໜ່ ວ ຍ
ທຸລະກິດ. ສະໜອງງົບປະມານຢ່າງພຽງພໍ
ເພື່ອສຸມໃສ່ການຫັນເປັນທັນສະໄໝ ຄວບ
ຄູ່ກັ ບການເພີ່ມທະວີຄວາມເຂັ້ມງວດ ໃນ
ການກວດ ກາເຈົ້າໜ້າທີ່ ແລະ ໜ່ວຍງານ
ທີ່ມີສິດອະນຸມັດ ທີ່ປະຈຳຢູ່ດ່ານສາກົນ;
ເອົາໃຈໃສ່ປັບປຸງ ແລະ ເພີ່ມທະວີຄວາມ
ເຂັ້ມງວດໃນການຄຸ້ມຄອງ, ການຈັດສັນງົບ
ປະມານການລົງທຶນຂອງລັດ ໂດຍສະເພາະ
ບັນ ດາໂຄງກ ານໃຫ້ສຳ ເ ລັດ  100%;
ປະ ເ ມີ ນ  ແ ລະ  ທົ ບທວນຄື ນບັ ນດ າ
ໂຄງການ ທີ່ໄດ້ຮັບອະນຸມັດແລ້ວ ແຕ່ການ
ຈັດຕັ້ງປະຕິບັດຊັກຊ້າ ຫລື ບໍ່ມີຄວາມຄືບ
ໜ້າ (ໂດຍສະເພາະໂຄງການລະດັບຊາດ)
ເພື່ອແກ້ໄຂບັນຫາການເອົາໂຄງການໄປ
ຂາຍ/ໂອນຕໍ່  ໂດຍບໍ່ຜ່ ານລັດຖະບານ,
ພ້ອມທັງກວດກາຄືນການດັດແກ້ມູນຄ່າ
ໂຄງການທີ່ຫົວໜວ່ຍລາຄາສູງເກີນ.

ສຳລັບການດຶງດູດການລົງທຶນ, ການ
ສ້າງສູນບໍລິການປະຕູດຽວ ເຫັນວ່າຫລາຍ
ບ່ອນການເຄື່ອນ ໄຫວ ບໍ່ມີປະສິດທິຜົນ
ຍ້ອນງົບປະມານ ຍັງມີຈໍາກັດ, ຫລາຍ
ຂະແໜງການບໍ່ໄດ້ສົ່ງພະນັກງານຂອງຕົນ
ລົງປະຈຳເພື່ອອຳນວຍຄວາມສະດວກໃຫ້
ນັກລົງທຶນ, ນະໂຍບາຍ ແລະ ການກຳນົດ

ທ່ານ ວິໄລວົງ ບຸດດາຄໍາ ຖະແຫຼງຜົນກອງປະຊຸມສະພາແຫ່ງຊາ... (ຕໍ່ຈາກໜ້າ 2)

ເຂດລົງທຶນຍັງບໍ່ມີຄວາມຊັດເຈນ, ການ
ກຳນົດຂັ້ນຄຸ້ມຄອງຕ້ອງມີຄວາມຊັດເຈນ
ຕື່ມ; ເອົາໃຈໃສ່ຊຸກຍູ້ສົ່ງເສີມການຜະລິດ
ກະສິກໍາເປັນສິນຄ້າ, ຫລຸດຜ່ອນການນໍາ
ເຂົ້າ ແລະ ຜະລິດເປັນສິນຄ້າ ສົ່ງອອກໃຫ້
ຫລາຍຂຶ້ນ, ພ້ອມທັງໃຫ້ຕິດພັນກັບຕ່ອງໂສ້
ການຜະລິດ, ປັບປຸງພື້ນຖານໂຄງລ່າງໃຫ້
ເຊື່ອມຈອດກັນ ເພື່ອເປັນການຊຸກຍູ້ການ
ຄ້າຂາຍຜົນຜະລິດກະສິກໍາຂອງປະຊາຊົນ
ແລະ ຮັບປະກັນການເຂົ້າເຖິງຕະຫລາດ
ໃຫ້ທ່ວງທັນ ຕາມອາຍຸຂອງຜະລິດຕະພັນ.
ນອກຈາກນັ້ນ, ກໍໃຫ້ມີກ ານຊຸກຍູ້ດ້ານ
ປັດໃຈການຜະລິດ ເພື່ອຫລຸດ ຜ່ອນການ
ນໍາເຂົ້ າຈາກຕ່າງປະເທດ; ກວດກາຄືນ
ບັນດາໂຄງການເຊົ່າ-ສຳປະທານທີ່ດິນ ທີ່ໄດ້
ຮັບອະນຸ ມັດຈາກສູນກາງ ແລະ ທ້ອງຖິ່ນ
ທີ່ບໍ່ມີກ ານພັດທະນາ, ການນຳໃຊ້ບໍ່ຖືກ
ເ ປົ້ າໝ າຍ ,  ກ ານອະນຸມັ ດທັບຊ້ ອນ ,
ໂຄງກ ານທີ່ສົ່ ງຜົນກະທົບຕໍ່ທີ່ດິນ ແລະ
ຊັບສິນຂອງປະຊາຊົນ; ຈັດສັນງົບປະມານ

ເຂົ້າໃນການ ຈັດຕັ້ງປະຕິບັດວຽກງານການ
ຮັບຮູ້ສິດນໍາໃຊ້ທີ່ດິນ ໃນເຂດທີ່ດິນປ່າໄມ້,
ພ້ອມທັງມີມາດຕະການເດັດ ຂາດຕໍ່ກັ ບຜູ້
ບຸກລຸກ, ຈັບຈອງ ແລະ ນໍາໃຊ້ທີ່ດິນປ່າໄມ້
ໂດຍບໍ່ໄດ້ຮັບອະນຸຍາດ; ປະເມີນຄືນການ
ຈັດຕັ້ງປະຕິບັດຍຸດທະສາດແຮ່ທາດ ຮອດ
ປີ  2030  ໂດຍສະ ເ ພາະກ ານກໍ ານົດ
ປະເພດ ແຮ່ທາດທີ່ຄວນສົ່ ງ ເ ສີມໃຫ້
ມີການຂຸດຄົ້ນ, ແຮ່ທາດທີ່ຄວນຫວງຫ້າມ
ຫລື ສະຫງວນ; ເພີ່ມມາດຕະການໃນການ
ຄຸ້ມຄອງ ລົດບັນທຸກນໍ້າໜັກເກີນ, ການ
ດັດແປງເຕັກນິກລົດ ເພື່ອບັນທຸກໃຫ້ໄດ້
ຫລາຍ ແລະ ຊິງຊັ່ງນໍ້າໜັກ, ສຸມໃສ່ການ
ກໍ່ສ້າງ ແລະ ບູລະນະສ້ອມແປງພື້ນຖານ
ໂ ຄ ງ ລ່ າ ງ  ໂ ດ ຍ ສ ະ ເ ພ າ ະ ເ ສັ້ ນ ທ າ ງ
ຍຸດທະສາດ, ທາງຫລວງແຫ່ງຊາດ, ບັນດາ
ເສັ້ນທາງເຂົ້າແຫລ່ງທ່ອງທ່ຽວ ທີ່ເປ່ເພຢ່າງ
ໜັກ ໜ່ວງ ແລະ ບັນດາເ ສັ້ນທາງທີ່ມີ
ຄວາມສໍາຄັນ ແລະ ຈໍາເປັນຕາມຊາຍແດນ
ທີ່ມີການຂົນສົ່ງສິນຄ້າເຂົ້າ-ອອກ ຜ່ານດ່ານ

ສາກົນຕ່ າ ງໆ ; ຄົ້ ນຄວ້ າສ້ າ ງໂຮງຮຽນ
ກິນນອນ, ຫໍພັກນັກຮຽນ ເພື່ອແກ້ໄຂ
ບັນຫາການປະລະການຮຽນຢູ່ເຂດຊົນນະ
ບົ ດ ຫ່ າ ງ ໄ ກ ສ ອ ກ ຫ ລີ ກ ,  ປ ະ ຕິ ບັ ດ
ນະໂຍບາຍໃຫ້ຄູສອນຢູ່ເຂດພູດອຍ, ພ້ອມ
ທັງປັບປຸງຫລັກສູດການຮຽນ-ການສອນ
ໃຫ້ແທດເໝາະກັບທ້ອງຖິ່ນ; ສຸມໃສ່ຈັດ
ສັນງົບປະມານໃຫ້ຂະແໜງສຶກສາໃຫ້ໄດ້
18%  ຕ າ ມ ກົ ດ ໝ າ ຍ ກໍ າ ນົ ດ  ໂ ດ ຍ
ສະເພາະຮ່ວງສົ່ງເສີມວິຊາການໃຫ້ຫລາຍ
ຂຶ້ນ ເພື່ອໃຫ້ເດັກໃນໄວຮຽນ ໄດ້ຮັບການ
ສຶກສາ ແລະ ການສຶກສາສາຍວິຊາຊີບໂດຍ
ບໍ່ເສຍຄ່າ ເພື່ອຫລຸດຜ່ອນການປະລະການ
ຮຽ ນ ,  ເ ພີ່ ມ ອັ ດຕ າ ເ ບ້ ຍລ້ ຽ ງໃ ຫ້ ແ ກ່
ນັກຮຽນຊົນເຜົ່າ ເພື່ອສົ່ງເສີມການເຂົ້າເຖິງ
ການສຶກສາ, ຮັບປະກັນງົບປະ ມານໃຫ້
ບັນດາໂຄງກ ານທີ່ໄດ້ຮັບກ ານອະນຸມັດ
ແລ້ວ ໃຫ້ສາມາດຈັດຕັ້ງປະຕິບັດໄດ້; ຈັດ
ສັນງົບປະມານໃຫ້ຂະແໜງສາທາລະນະ
ສຸກໃຫ້ໄດ້ 9% ຕາມທີ່ກົ ດໝາຍກຳນົດ;

ເອົາໃຈໃສ່ຕໍ່ວຽກງານແມ່-ເດັກ ແລະ ໂພ
ຊະນາການທີ່ຕິດພັນກັບ 7 ຄາດໝາຍ ໃນ
ແຜນພັດທະນາເສດຖະກິດ-ສັງຄົມ ແລະ
ເປັນຄາດໝາຍທີ່ມີຄວາມສ່ຽງຈະບໍ່ບັນລຸ;
ຈັດສັນງົບປະມານສະເພາະ ໃຫ້ວຽກງານ
ເກັບກູ້ລະເບີດບໍ່ທັນແຕກ ພ້ອມທັງ, ເປັນ
ເ ຈົ້ າກ ານລະດົມທຶນຊ່ວຍເຫລືອຈາກ
ຫລາຍພາກສ່ວນ ດ້ວຍຫລາຍຮູບການທີ່
ເຫມາະສົມ; ເພີ່ມທະວີກ ານໂຄສະນາ
ເຜີຍແຜ່ ຢ່າງກວ້າງຂວາງ ລວມທັງການ
ປະເມີນຜົນກ ານຈັດຕັ້ ງປະຕິບັດ ແລະ
ຕິດຕາມກ ວດກ າກ່ຽວກັບກ ານນຳໃຊ້
ເ ຄມີທີ່ຖືກ ຄວບຄຸມກ ານນຳໃຊ້  ໂດຍ
ສະເພາະ ການນຳໃຊ້ເຄມີຢູ່ໂຮງງານຜະລິດ
ຢາ, ການປຸງແຕ່ງຕ່າງໆ ເພື່ອເຮັດໃຫ້ການ
ນໍ າ ໃ ຊ້ ,  ກ ານຜະລິ ດ  ຖື ກ ຕ້ ອ ງຕ າມ
ກົດໝາຍ ແລະ ລະບຽບການ ຢ່າງເຂັ້ມ
ງວດ.

ຂ່າວ: ກິດຕາ
ພາບ: ເກດສະໜາ

ຂ່າວພາຍໃນ · 09:43 ໂມງ · ອ່ານ 11 ຄັ້ງ

ສສຊ ຄຳມ່ວນ ປະກອບຄຳເຫັນຕໍ່ຮ່າງກົດໝາຍ ວ່າດ້ວຍການປົກປ້ອງເງິນຝາກ

ບັນດາສະມາຊິກສະພາແຫ່ງຊາດ
(ສສຊ) ໄດ້ເອົາໃຈໃສ່ປະກອບຄຳເຫັນຕໍ່
ຮ່າງກົດ ໝາຍ ວ່າດ້ວຍການປົກປ້ອງເງິນ
ຝາກ  ຊຶ່ ງເ ປັນສະບັບສ້ າ ງໃໝ່  ຕໍ່ກ ອງ
ປະຊຸມສະໄໝສາມັນ ເທື່ອທີ 2  ຂອງ
ສະພາແຫ່ງຊາດ ຊຸດທີ X ໃນວັນທີ 19
ຕຸລານີ້, ທີ່ສະພາແຫ່ງຊາດ ໂດຍການເປັນ

ປະທານຂອງທ່ານ ກອງແກ້ວ ໄຊສົງຄາມ
ຮອງປະທານສະພາແຫ່ງຊາດ.

ທ່ານ ນາງ ສຸກກະເສີມ ສິດທິເດດ
ສສຊ ເຂດເລືອກຕັ້ງທີ 12 ແຂວງຄໍາມ່ວນ
ໄດ້ປະກອບຄໍາເຫັນໃສ່ຮ່າງກົດໝາຍ ວ່າ
ດ້ວຍການປົກປ້ອງເງິນຝາກ. ໂດຍທ່ານໄດ້
ສະແດງຄວາມຊົມເຊີຍ ແລະ ເຫັນດີຕໍ່
ທະນາຄານແຫ່ງ ສປປ ລາວ ທີ່ໄດ້ເປັນ

ເ ຈົ້ າ ກ າ ນ  ໃ ນ ກ ານ ຄົ້ ນ  ຄ ວ້ າ  ແ ລ ະ
ຮຽບຮຽງຮ່າງກົດໝາຍສະບັບນີ້ຂຶ້ນມາ, ອີງ
ໃສ່ຄໍາຖາມເຈາະຈິ້ມສະເໜີໃຫ້ມີກ ານ
ປັບປຸງບາງຈຸດ ບາງມາດຕາ ເພື່ອໃຫ້ມີ
ຄ ວ າ ມ ຈ ະ ແ ຈ້ ງ ,  ສ ອ ດ ຄ່ ອ ງ ກັ ບ
ມາດຕະຖານສາກົນ ແລະ ເຂົ້າກັບສະພາບ
ຕົວຈິງ.  ຊຶ່ງໃນມາດຕາ 11 ການກຳນົດ
ດອກເບ້ຍປະກັນເງິນຝາກ: ສູງສຸດບໍ່ເກີ ນ

1% ຂອງຍອດເ ງິນຝາກທີ່ໄດ້ຮັບກ ານ
ປົກປ້ອງ. ເຖິງຢ່າງໃດກໍດີ, ເຫັນດີໃຫ້ກໍາ
ນົດເປັນເພດານສູງສຸດ ແຕ່ສະເໜີໃຫ້ຫຼຸດ
ເ ປີ ເ ຊັນລົ ງຕ າມຄວາມ ເ ໝ າະສົມກັບ
ສະພາບຕົວຈິງ ແລະ ໃຫ້ທະນາຄານແຫ່ງ
ສປປ ລາວ (ທຫລ) ອອກລະບຽບຈັດສັນ
ຄວາມສ່ຽ ງຢ່າງລະອຽດຕື່ມໃນແຕ່ລະ
ກໍລະນີ; ມາດຕາ 13 ວົງເ ງິນປົກປ້ອງ:

ຕໍ່ໜ້າ 4

ມະຫາສານ ລາຍວັນ · ຂ່າວປະຈຳວັນອັງຄານ 20 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 3 / 15

ສສຊ ຄຳມ່ວນ ປະກອບຄຳເຫັນຕໍ່ຮ່າງກົດໝາຍ ວ່າດ້ວຍການປົກ... (ຕໍ່ຈາກໜ້າ 3)

ເຫັນດີກັບການກຳນົດວົງເງິນປົກປ້ອງບໍ່ຫຼຸດ
3  ເທົ່ າຂອງ GDP ສະເລ່ຍຕໍ່ຫົວຄົນ,
ເນື່ອງຈາກສອດຄ່ອງກັບມາດຕະຖານ
ສາກົນ ແລະ ເຮັດໃຫ້ວົງເ ງິນປົກປ້ອງ
ສາມາດປັບປ່ຽນຕາມສະພາບເສດຖະກິດ
ແລະ ອັດຕາເງິນເຟີ້ໄດ້ຢ່າງອັດໂຕໂນມັດ
ໂດຍບໍ່ຈຳເປັນຕ້ອງແກ້ໄຂກົດໝາຍຫຼາຍ
ເທື່ອ; ມາດຕາ 15 ຂັ້ນຕອນການຈ່າຍເງິນ
ປົກປ້ອງ: ສະເໜີໃຫ້ຫຼຸດໄລຍະເວລາການ
ຮ້ອງຂໍຮັບເງິນປົກປ້ອງທີ່ກຳ ນົດໄວ້ 10 ປີ
ລົງມາ ເຫຼືອພຽງ 3 ຫາ 5 ປີ. ເນື່ອງຈາກ

ໄລຍະເວລາ 10  ປີ ແມ່ນດົນເກີນໄປ
ແລະ ເຮັດໃຫ້ຕົ້ນທຶນໃນການບໍລິຫານ
ຈັດການກອງທຶນເພີ່ມຂຶ້ນ, ໃນຂະນະທີ່
ລະບົບຂໍ້ມູນຂ່າວສານໃນປັດຈຸບັນມີຄວາມ
ທັນສະໄໝ ແລະ ວ່ອງໄວແລ້ວ; ມາດຕາ
18  ສິດ ແລະ ໜ້າທີ່ຂອງສະ ມາຊິກ :
ສະເໜີເພີ່ມຄໍາວ່າ ຕ້ອງເພີ່ມໜ້າທີ່ໃນການ
ເຜີຍແຜ່ຂໍ້ມູນ ແລະ ແຈ້ງສິດໃຫ້ລູກຄ້າໃຫ້
ລະອຽດຈະແຈ້ງຕື່ມ  ໃນເວລາມາເປີດ
ບັນຊີ ເ ງິ ນຝາກ ນັ້ ນວ່ າ  ບັນຊີ ເ ງິ ນຝາກ
ປະເພດໃດທີ່ໄດ້ຮັບການປົກປ້ອງ ແລະ

ເ ງິ ນຝາກ ປະ ເ ພດໃດທີ່ ບໍ່ ໄດ້ ຮັ ບກ ານ
ປົກປ້ອງ ເພື່ອຄວາມໂປ່ງໃສ ແລະບໍ່ໃຫ້
ເ ກີດຄວາມ ເ ຂົ້ າໃຈຜິດຕາມພາຍຫຼັ ງ;
ມ າດຕ າ  22  ສິ ດ  ແ ລ ະ  ໜ້ າທີ່ ຂ ອ ງ
ສຳນັກງານປົກປ້ອງເງິນຝາກ ສະເໜີໃຫ້
ເພີ່ມສິດໃນການເຂົ້າເຖິງຂໍ້ມູນຄວາມສ່ຽງ
ຂອ ງທະນ າຄ ານສະມ າຊິ ກ ໃ ນແ ບບ
ກະທັນຫັນ, ເພື່ອໃຫ້ສຳນັກງານສາມາດ
ປະເມີນສະຖານະການ ແລະ ກະກຽມ
ຄວາມພ້ອມດ້ານສະພາບຄ່ອງໄດ້ທັນກ່ອນ
ທີ່ທະນາຄານຈະເກີດບັນຫາ ແລະ ມາດຕາ

26 ມາດຕະ ຖານ ແລະ ເງື່ອນໄຂຂອງ
ສະມາຊິກສະພາບໍລິຫານ: ໃນຂໍ້ 3 ຂຽນ
ວ່າມີຜົວ ຫຼືເມຍ ພໍ່ແມ່ລູກ ທີ່ບໍ່ແມ່ນຜູ້ຖື
ຮຸ້ນລາຍໃຫຍ່ ແລະ ຜູ້ມີສິດຜົນປະໂຫຍດ
ໃນສະມາຊິກນີ້ ສະເໜີໃຫ້ເອົາຄໍາວ່າ: ບໍ່
ມາໄວ້ທາງໜ້າ ຊຶ່ງຈະເຮັດໃຫ້ເວລາອ່ານຈະ
ເຂົ້ າໃຈເນື້ອໃນຄວາມໝາຍງ່າຍກວ່າ.
ຂ່າວ-ພາບ: ຍຸພິນທອງ-ຄໍາໄຕ

ຂ່າວພາຍໃນ · 16:29 ໂມງ · ອ່ານ 8 ຄັ້ງ

ມອບ-ຮັບ ສູນຫລົບໄພນ້ຳຖ້ວມ ບ້ານເມືອງໂຮງ ແລະ ບ້ານນາຈານໃຫຍ່ ເມືອງຊົນນະບູລີ
ພິທີມອບ-ຮັບ  ສູນຫລົບໄພນ້ຳຖ້ວມ  ພາຍໃຕ້

ໂຄງການຄຸ້ມຄອງຊັບພະຍາກອນນ້ຳແບບເຊື່ອມສານ ແລະ
ການປັບຕົວບົນພື້ນຖານລະບົບນິເວດ ( IWRM-EbA
Project) ຈັດຂຶ້ນໃນວັນທີ 17 ຕຸລາ 2026 ທີ່ບ້ານເມືອງ
ໂຮງ ເມືອງຊົນນະບູລີ ແຂວງສະຫວັນນະເຂດ ໂດຍມີ ທ່ານ
ກິ່ງຄໍາ ມະນີວົງ ຮອງຫົວໜ້າກົມຊັບພະຍາກອນນ້ຳ ກະຊວງ
ກະສິກຳ ແລະ ສິ່ງແວດລ້ອມ, ທ່ານ ສຸບິນ ຫລວງດ້ວງ
ປະທານຄະນະກຳມະການປົກຄອງເມືອງ, ທ່ານ ນາງ ອາຍ
ຊານິ ມາດາການໂກດາລາເບ ຜູ້ແທນປະຈຳ ອົງການສະຫະ
ປະຊາຊາດ ເພື່ອການພັດທະນາ (UNDP) ປະຈຳ ສປປ
ລາວ ພ້ອມດ້ວຍບັນດາຄະນະຊີ້ນຳໂຄງການຂັ້ນສູນກາງ, ຂັ້ນ
ແຂວງ, ຂັ້ນເມືອງ ແລະ ພໍ່ແມ່ປະຊາຊົນພາຍໃນບ້ານ
ເຂົ້າຮ່ວມ.

ໃນພິທີ , ທ່ ານ ສິງທອງ ພັນທະ
ມ າ ລ າ  ຜູ້ ຈັ ດ ກ າ ນ ໂ ຄ ງ ກ າ ນ ກົ ມ
ຊັ ບພະຍ າກ ອນນໍ້ າ  ໄດ້ ລ າຍ ງານວ່ າ :
ໂຄງການຄຸ້ມຄອງຊັບພະຍາກອນນ້ຳແບບ
ເຊື່ອມສານ ແລະ ການປັບຕົວບົນພື້ນຖານ
ລະບົບນິເວດ ເປັນການຮ່ວມມືລະຫວ່າງ
ລັດຖະບານ ສປປ ລາວ ໂດຍຜ່ານກົມ
ຊັບພະຍາກອນນ້ຳ ຮ່ວມກັບ ພະແນກ
ກ ະສິກຳ  ແ ລະ  ສິ່ ງແ ວດລ້ອມແ ຂວງ
ສະຫວັນນະເຂດ ແລະ ຫ້ອງການກະສິກຳ
ແ ລະ  ສິ່ ງແ ວດລ້ ອມ ເ ມື ອ ງຈຳພອນ .
ໂ ຄ ງ ກ າ ນ ດັ່ ງ ກ່ າ ວ  ໄ ດ້ ຮັ ບ ກ າ ນ
ສະໜັບສະໜູນທາງດ້ານວິຊາການ ແລະ

ງົບປະມານຈາກ ອົງການສະຫະປະຊາຊາດ
ເພື່ອກ ານພັດທະນາ ປະຈຳ ສປປ ລາວ
ພາຍໃຕ້ກ ານສະໜັບສະໜູນທຶນຈາກ
ກ ອງທຶນສິ່ ງແ ວດລ້ອມໂລກ  (GEF).
ແຂວງສະຫວັນນະເຂດ ໂດຍສະເພາະ
ເຂດອ່າງເກັບນ້ຳເຊບັງຫຽງ ເປັນໜຶ່ງໃນ
ພື້ ນທີ່  ທີ່ ໄດ້ຮັບຜົນກ ະທົບຈາກ ກ ານ
ປ່ຽນແປງດິນຟ້າອາກາດຢ່າງຊັດເຈນ. ໃນ
ລະດູຝົນ ມັກເກີດໄພນ້ຳຖ້ວມຮຸນແຮງ ນຳ
ໄປສູ່ກ ານເຊາະເຈື່ອນຂອງຕາຝັ່ງເຊ ສ້າງ
ຄວາມ ເ ສຍຫາຍຕໍ່ ເ ຮືອນຊານ, ພື້ນທີ່
ກ ະສິກຳ  ແ ລະ ພື້ນຖານໂຄງລ່ າງຂອງ
ຊຸມຊົນ.  ເພື່ອຮັບມືກັບບັນຫາດັ່ງກ່າວ,

ໂຄງກ ານ IWRM-EbA  ຈຶ່ ງໄດ້ນຳໃຊ້
ແນວທາງການຄຸ້ມຄອງຊັບພະຍາກອນນ້ຳ
ແບບເຊື່ອມສານ ຄວບຄູ່ກັ ບການປັບຕົວ
ບົນພື້ນຖານລະບົບນິເວດ ເພື່ອສ້າງຄວາມ
ເຂັ້ມແຂງໃຫ້ແກ່ຊຸມຊົນ ແລະ ຫລຸດຜ່ອນ
ຄວາມສ່ຽງຈາກໄພພິບັດທາງທຳມະຊາດ.

ກ ານກໍ່ສ້ າງສູນຫລົບໄພນ້ຳຖ້ວມ
ບ້ານເມືອງໂຮງ ແລະ ບ້ານນາຈານໃຫຍ່
ໄດ້ເລີ່ມການກໍ່ສ້າງມາແຕ່ ເດືອນກຸມພາ
2026 ແລະ ໄດ້ສຳເລັດ ໃນເດືອນຕຸລາ
2026  ໂດຍ ບໍລິສັດ ເອັບເອັມ ກໍ່ສ້າງ
ຈຳກັດຜູ້ດຽວ ເປັນຜູ້ຮັບເໝົາໃນກ ານ
ກໍ່ສ້າງ. ອາຄານສູນຫລົບໄພນໍ້າຖ້ວມ ແມ່ນ

ມີຂະໜາດ 36×10  ແມັດ ລວມມີ 3
ຫ້ອງ ແລະ ມີລະບຽງດ້ານໜ້າ ກວ້າງ 2
ແມັດ, ອາຄານເປັນໂຄງເຫລັກ ຮາກຖານ
ເປັນເບຕົງເສີມເຫລັກ, ພື້ນຍົກສູງ 0,50
ແມັດ ແລະ ມຸງຫລັງຄາດ້ວຍແຜ່ນອາລູຊິງ,
ມີທາງລາດສຳລັບຄົນພິການ ແລະ ໄຟໂຊ
ລາເຊວ, ມີຫ້ອງນ້ຳດ້ານຫລັງ 6  ຫ້ອງ,
ພ້ອມຖັງບຳບັດ ແລະ ເຮືອນຄົວຂະໜາດ
9×3  ແ ມັ ດ  ລ ວ ມ ມູ ນ ຄ່ າ ທັ ງ ໝົ ດ
194.000 ໂດລາສະຫະລັດ.

ຮັບ ມະຫາສານ ລາຍວັນ ທາງອີເມວ ຟຣີ

ມະຫາສານ ລາຍວັນ · ຂ່າວປະຈຳວັນອັງຄານ 20 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 4 / 15

ໜັງສືພິມສະບັບໃໝ່ ສົ່ ງເຖິງອີ ເມວທ່ານ ທຸກເຊົ້າ ກ່ອນເຂົ້າວຽກ. ສະແກນ QR ຫຼື ເຂົ້ າ mahaxan.com/newspaper

ສປປ ລາວ ປະກາດຜົນການສຳຫລວດພົນລະເມືອງ ແລະ ທີ່ຢູ່ອາໄສ ທົ່ວປະເທດ ຄັ້ງທີ V ປີ 2025
ລັດຖະບານ ແຫ່ງ ສປປ ລາວ ໄດ້ຈັດພິທີປະກາດ

ຜົນການສຳຫລວດພົນລະເມືອງ ແລະ ທີ່ຢູ່ອາໄສ ທົ່ວ
ປະເທດ ຄັ້ງທີ V ປີ 2025 ຢ່າງເປັນທາງການ ໃນວັນທີ
20 ຕຸລາ 2026 ນະຄອນ ຫລວງວຽງຈັນ ໂດຍການເປັນ
ປະທານຂອງ ທ່ານ ສັນຕິພາບ ພົມວິຫານ ຮອງນາຍົກ
ລັດຖະມົນຕີ, ລັດຖະມົນຕີກະຊວງການເງິນ, ທັງເປັນ
ປະທານຄະນະຊີ້ນຳລະດັບຊາດ ໂດຍມີຜູ້ເຂົ້າຮ່ວມຈາກ
ບັນດາກະຊວງ, ອຳນາດການປົກຄອງທ້ອງຖິ່ນ, ອົງການ

ສະຫະປະຊາຊາດ, ຄູ່ຮ່ວມພັດທະນາ, ສະຖານທູດ, ພາກ
ເອກະຊົນ ແລະ ຕົວແທນປະຊາຊົນບັນດາເຜົ່າ ເຂົ້າຮ່ວມ.

ໃນພິທີ, ທ່ານ ສັນຕິພາບ ພົມວິຫານ ໄດ້ສະແດງ
ຄວາມຂອບໃຈຕໍ່ທຸກຂະແໜງກ ານທັງສູນກ າງ ແລະ
ທ້ອງຖິ່ນ ໂດຍສະເພາະ ອົງການສະຫະປະຊາຊາດ ກອງ
ທຶນສຳລັບປະຊາກອນ (UNFPA)  ໃນຖານະເປັນຜູ້
ປະສານງານ ແລະ ໃຫ້ການຊ່ວຍເຫລືອຮອບດ້ານ, ພ້ອມ
ດ້ວຍບັນດາຄູ່ຮ່ວມພັດທະນາຕໍ່ການສະໜັບສະໜູນ ຂອງ

ລັດຖະບານອົດສະຕຣາລີ, ລັດຖະບານ
ສປ  ຈີ ນ ,  ລັ ດຖະບ ານລຸ ກ ຊຳ ບວກ ,
ສ ະ ຫ ະ ລັ ດ ອ າ ເ ມ ລິ ກ າ  ແ ລ ະ
ສາທາລະນະລັດ ສະຫະພັນ ເຢຍລະມັນ,
ອົງການພັດທະນາ ແລະ ຮ່ວມມືປະເທດ
ສະວິດ, ທະນາຄານໂລກ ແລະ ຄູ່ຮ່ວມ
ພັດທະນາອື່ນໆ ທີ່ໄດ້ປະກອບສ່ວນເຮັດ
ໃຫ້ການສຳຫລວດແບບດີຈິຕອນຄັ້ງທຳອິດ
ຂອງປະເທດ ປະສົບຜົນສຳເລັດ. ພ້ອມນີ້,
ທ່ານຍັງໄດ້ເນັ້ນໃຫ້ທຸກພາກສ່ວນ ນຳໃຊ້
ຂໍ້ມູນຈາກການສຳຫລວດຄັ້ງນີ້ ເພື່ອເປັນ
ບ່ອນອີງທີ່ສຳຄັນໃນການຕິດຕາມ ແລະ
ຈັ ດ ຕັ້ ງ ປ ະ ຕິ ບັ ດ ແ ຜ ນ ພັ ດ ທ ະ ນ າ
ເສດຖະກິດ-ສັງຄົມແຫ່ງຊາດ ຄັ້ງທີ X,
ການວາງນະໂຍບາຍຂະແໜງການ, ການ
ຈັດສັນງົບປະມານ ແລະ ການລົງທຶນເຂົ້າ
ໃ ນ ໂຄ ງສ້ າ ງພື້ ນຖ ານ ,  ກ ານສຶ ກ ສ າ ,

ສາທາລະນະສຸກ ແລະ ການລຶບລ້າງຄວາມ
ທຸກຍາກ.

ທ່ານ ນາງ ເພັດສະໝອນ ສອນ
ຮອງລັດຖະມົນຕີກ ະຊວງກ ານ ເ ງິ ນ ,
ຫົວໜ້າສູນສະຖິຕິແຫ່ງຊາດ ໄດ້ສະຫລຸບ
ພາບລວມຂອງຜົນການສຳຫລວດ ຊຶ່ງຍົກ
ໃຫ້ເຫັນເຖິງການປ່ຽນແປງທາງດ້ານໂຄງ
ສ້ າ ງ ປ ະ ຊ າ ກ ອ ນ  ເ ປັ ນ ຕົ້ ນ ແ ມ່ ນ
ປະຊາກອນ ແລະ ກ ານຂະຫຍາຍຕົວ:
ພົນລະເມືອງລາວ ຜູ້ທີ່ມີໜ້າອາໄສຢູ່ເປັນ
ປະຈໍາ ແລະ ບໍ່ມີໜ້າອາໄສຢູ່ເປັນປະຈໍາ
ທັງໝົດ 7.555.536 ຄົນ (7,55 ລ້ານ
ຄົນ). ໃນນັ້ນ, ຜູ້ທີ່ມີໜ້າອາໄສຢູ່ເປັນປະ
ຈໍາ ແມ່ນ 7,24 ລ້ານຄົນ (ອີງໃສ່ຈໍານວນ
ຄົນ ຜູ້ທີ່ມີໜ້າອາໄສຢູ່ເປັນປະຈໍາ ທີ່ຖືກ
ຈົດນັບໃນ ເ ວລາສໍ າຫລວດຕົວຈິ ງ ມີ
6.744.701  ຄົ ນ  ແ ລ ະ  ບ ວ ກ ເ ພີ່ ມ

497.069  ຄົນ  ( ຄວາມຜິດດ່ຽ ງ (+
7%)  ຈ າກ ກ ານ ສຳຫ ລ ວ ດ ປ ະ ເ ມີ ນ
ຄຸນນະພາບ)) ແລະ ບໍ່ມີໜ້າອາໄສຢູ່ເປັນ
ປະຈໍ າ  ທີ່ ອ າໄສຢູ່ ຕ່ າ ງປະ ເ ທດ ແ ມ່ນ
313.766  ຄົນ  ( 313,7  ແສນຄົນ) .
ອັດຕາສ່ວນພົນລະເມືອງ ແມ່ຍິງ ຜູ້ທີ່ມີໜ້າ
ອາໄສຢູ່ເປັນປະຈໍາກວມເອົາ 49,2 %
ແລະ ຜູ້ຊ າຍ 50,8%.  ໂຄງສ້ າງອາຍຸ
ແລະ ໂອກາດທາງເສດຖະກິດ: ສັດສ່ວນ
ພົນລະເມືອງໃນກຸ່ມກຳລັ ງແຮງງານ (
15-64 ປີ) ເພີ່ມຂຶ້ນເປັນ 65,0%, ເຮັດ
ໃຫ້ອັດຕາສ່ວນຜູ້ເອື່ອຍອີງຫລຸດລົງ ຊຶ່ງຖື
ເປັນ "ໂອກາດທາງພົນລະເມືອງ" ທີ່ສຳຄັນ
ໃ ນກ ານຂັ ບ ເ ຄື່ ອ ນກ ານ ເ ຕີ ບ ໂຕທາ ງ
ເ ສດຖະກິດຂອງ ສປປ ລາວ .  ກ ານ
ສຶກສາ: ອັດຕາການຮູ້ໜັງສືຂອງພົນລະ
ເມືອງອາຍຸ 6 ປີຂຶ້ນໄປ ບັນລຸ 83,6%.

ທ່ານ ບັກທີຢໍ ຄາດິໂຣຟ ຜູ້ຕາງໜ້າ
ອົ ງກ ານ UNFPA  ໄດ້ສະແ ດງຄວາມ
ພາກພູມໃຈທີ່ໄດ້ສະໜັບສະໜູນກ ານ
ສຳຫລວດຄັ້ງນີ້ ແລະ ໄດ້ເນັ້ນໃສ່ຄວາມ
ສຳ ຄັ ນ ຂ ອ ງ ກ າ ນ ນຳ ໃ ຊ້ ຂໍ້ ມູ ນ ວ່ າ :
ຜົນສຳເລັດການສຳຫລວດພົນລະເມືອງ
ແມ່ນບາດກ້າວສຳຄັນ, ແຕ່ຜົນປະໂຫຍດທີ່
ແທ້ຈິງແມ່ນການນຳໃຊ້ຂໍ້ມູນເຫລົ່ານີ້ ເຂົ້າ
ໃນການກຳນົດນະໂຍບາຍໃຫ້ສອດຄ່ອງ
ເພື່ອໃຫ້ທຸກຊຸມຊົນໄດ້ຮັບການພັດທະນາ
ແລະ ບໍ່ປະປ່ອຍໃຜໄວ້ທາງຫລັງ. ອົງການ
UNFPA ຈະສືບຕໍ່ຢືນຄຽງບ່າຄຽງໄຫລ່
ເພື່ອຊຸກຍູ້ການນຳໃຊ້ຂໍ້ມູນເຂົ້າໃນການຂັບ
ເຄື່ອນການພັດທະນາຂອງ ສປປ ລາວ ຢ່າງ
ຍືນຍົງ.

ພາບ: ອ່າຍຄໍາ

ມະຫາສານ ລາຍວັນ · ຂ່າວປະຈຳວັນອັງຄານ 20 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 5 / 15

ບໍ່ມີເວລາອ່ານ? ກົດຟັງໄດ້ເລີຍ

ໂຄສະນາ

ທຸກຂ່າວໃນ mahaxan.com ມີສຽງອ່ານພາສາລາວ — ຟັງຂະນະຂັບລົດ ຫຼື ເຮັດວຽກ. ເປີດຂ່າວໃດກໍໄດ້
ແລ້ວກົດ ▶ ຟັງ.

ລົງໂຄສະນາ ໃນ ມະຫາສານ ລາຍວັນ
WhatsApp 020 5888 6182

ໂຄສະນາ

ໜັງສືພິມ PDF ປະຈຳວັນ · ຈອງເປັນລາຍວັນ, ລາຍອາທິດ ຫຼື ລາຍເດືອນ · ທີມງານອອກແບບໃຫ້ຟຣີ

ມອບຜູ້ຖືກຫາກໍ່ອາຊະຍາກຳທາງດ້ານອິນເຕີເນັດ-ການພະນັນອອນລາຍ ຢູ່ ສປປ ລາວ ໃຫ້
ທາງການໄທ

ວັນທີ 19 ຕຸລາ 2026 ທີ່ຂົວມິດຕະພາບ ລາວ-ໄທ
ແຫ່ງທີ  1  ນະຄອນຫຼວງວຽ ງຈັນ-ໜອງຄາຍ, ຄະນະ
ສະເພາະກິດ ກະຊວງປ້ອງກັນຄວາມສະຫງົບ ສປປ ລາວ
ໄດ້ມອບຜູ້ຖືກຫາຄົນສັນຊາດໄທ ຈໍານວນ 33 ຄົນ ຍິງ 13
ຄົນ ທີ່ກໍ່ ອາຊະຍາກຳທາງດ້ານອິນເຕີເນັດ ແລະ ການພະນັນ
ອອນລາຍ ໃຫ້ເຈົ້າໜ້າທີ່ທາງການໄທ ນຳຕົວໄປດໍາເນີນ
ຄະດີ.

ຕາງໜ້າເຈົ້າໜ້າທີ່ຝ່າຍລາວ ເຊັນບົດບັນທຶກມອບ
ໂດຍ ພັທ ແກ່ນຄຳ ແກ່ນທະວົງ ຫົວໜ້າຕຳຫຼວດກວດຄົນ
ເຂົ້າ- ອອກເມືອງ ດ່ານສາກົນຂົວມິດຕະພາບ ລາວ-ໄທ
ແຫ່ງທີ 1 ແລະ ຝ່າຍເຈົ້າໜ້າທີ່ໄທ ເຊັນຮັບໂດຍ ພັທ ທິຍາ
ຊະພັດ ຣັງສິພຣາມະນາກຸນ ຮອງຜູ້ກຳ ກັບການກວດຄົນ
ເຂົ້າ-ອອກເມືອງ ແຂວງໜອງຄາຍ ພ້ອມດ້ວຍຄະນະທັງສອງ

ຝ່າຍເຂົ້າ ຮ່ວມ.
ຜູ້ຖືກຫາ ທີ່ນໍາມາມອບ-ຮັບ ໃນຄັ້ງ

ນີ້ ,  ແ ມ່ນຖືກ ເ ຈົ້ າໜ້ າທີ່ ສ ະ ເ ພາະກິດ
ກະຊວງປ້ອງກັນຄວາມສະຫງົບ ກັກຕົວ
ໄດ້ໃນລະຫວ່າງການເຂົ້າກວາດລ້າງກຸ່ມ
ແກ້ງກໍ່ອາຊະຍາກຳທາງອິນເຕີເນັດ ແລະ

ການພະນັນອອນລາຍ ຢູ່ໂຮງແຮມໂປລີ ຢູ່
ເຂດເສດຖະກິດພິເສດບຶງທາດ ຈໍານວນ
27 ຄົນ ໃນວັນທີ 8 ສິງຫາ 2026 ແລະ
ຢູ່ເຮືອນໃຫ້ເຊົ່າຢູ່ ບ້ານດົງຄໍາຊ້າງ ເມືອງ
ຫາດຊາຍຟອງ ນະຄອນຫຼວງວຽງຈັນ ຈໍາ

ນວນ 6 ຄົນ ທີ່ກັ ກຕົວໄດ້ໃນວັນທີ 25
ກັນຍາ 2026.

ການມອບຜູ້ຕົວຖືກຫາຄັ້ງນີ້ ແມ່ນ
ປະຕິບັດຕາມກົດໝາຍ ວ່າດ້ວຍການເຂົ້າ-
ອອກເມືອງ ແລະ ການຄຸ້ມຄອງຄົນຕ່າງ
ປະເທດ ແຫ່ງ ສປປ ລາວ, ອີງຕາມ ການ

ເຫັນດີຂອງທ່ານ ລັດຖະມົນຕີກະຊວງ
ປ້ອງກັນຄວາມສະຫງົບ ສປປ ລາວ ແລະ
ອີງຕາມ ການຕົກລົງເຫັນດີ ຂອງທາງການ
ສ ປ ປ  ລ າ ວ  ແ ລ ະ  ທ າ ງ ກ າ ນ
ຣາຊະອານາຈັກໄທ.

ພາບ-ຂ່າວ: ລັດດາວັນ

ຂ່າວພາຍໃນ · 16:51 ໂມງ · ອ່ານ 6 ຄັ້ງ

ອຸດົມໄຊ ກວດກາຄວາມພ້ອມການປິດທາງຊົ່ວຄາວ ເພື່ອປັບປຸງ ອຸໂມງລອດທາງລົດໄຟ ຜູ້ຂັບຂີ່ທຸກປະເພດ ໄລຍະນີ້ ໃຫ້
ຕິດຕາມປ້າຍຊີ້ນຳທາງ, ປະຕິບັດຕາມຄຳແນະນຳຂອງເຈົ້າໜ້າທີ່ ແລະ ໃຊ້ເສັ້ນທາງອ້ອມຕາມທີ່ກຳນົດ

ໃນວັນທີ 20  ຕຸລາ ນີ້ , ພະແນກໂຍທາທິກ ານ
ແລະ ຂົນສົ່ງ ແຂວງອຸດົມໄຊ ນຳໂດຍ ທ່ານ ອະນຸສອນ
ກິດຕິວົງ ຮອງຫົວໜ້າພະແນກໂຍທາທິການ ແລະ ຂົນສົ່ງ
ພ້ອມດ້ວຍພະແນກການກ່ຽວຂ້ອງຂັ້ນແຂວງ-ເມືອງ ຮ່ວມ
ກັບ ຜູ້ຕາງໜ້າໂຄງການກໍ່ສ້າງທາງລົດໄຟ ຈີນ ເລກທີ 15
ຈຳກັດ ໄດ້ລົງກວດກາສະພາບເສັ້ນທາງອ້ອມບໍລິເວນ
ສະຖານີລົດໄຟ ເມືອງໄຊ ແຂວງອຸດົມໄຊ ເພື່ອກະກຽມ
ປິດທາງຊົ່ວຄາວ ສຳລັບປັບປຸງ ອຸໂມງລອດທາງລົດໄຟ

ພາຍໃຕ້ໂຄງການເສີມຄວາມແຂງແຮງການຂົນສົ່ງທາງ
ລົດໄຟ ລາວ-ຈີນ.

ຕາມໜັງສືປະສານງານຂອງ ໂຄງການກໍ່ສ້າງທາງ
ລົດໄຟ ຈີນ ເລກທີ 15 ຈຳກັດ, ມີແຜນປິດທາງຊົ່ວຄາວ
ບໍລິເວນ ອຸໂມງລອດທາງລົດໄຟ ເສັ້ນທາງ ຈາກ ບ້ານຖິ່ນ
ຫາ ບ້ານນາແລ ເມືອງໄຊ ແຂວງອຸດົມໄຊ ເປັນໄລຍະເວລາ
75 ວັນ ຕາມແຜນການທີ່ກຳ ນົດ ແລະ ການແຈ້ງການ
ຂອງແຂວງ. ໃນໄລຍະປິດທາງ ຜູ້ໃຊ້ລົດໃຊ້ຖະໜົນ ຈະ

ຕ້ອ ງໃຊ້ ເ ສັ້ ນທ າ ງອ້ ອມ ຜ່ ານບໍລິ ເ ວນ
ສະຖານີລົດໄຟ ເມືອງໄຊ ເຊິ່ງທາງໂຄງການ
ຈະໄດ້ຕິດຕັ້ງປ້າຍຈະລາຈອນ, ປ້າຍເຕືອນ,
ປ້າຍຊີ້ນຳທາງ ແລະ ອຸປະກອນປ້ອງກັນ
ຄວາມປອດໄພຕ່າງໆ ພ້ອມທັງ ກວດກາ
ຄວາມພ້ອມຂອງເສັ້ນທາງ ເພື່ອໃຫ້ສາມາດ
ຮອງຮັບການສັນຈອນໄດ້ຢ່າງປອດໄພ.

ກ າ ນ ລົ ງ ກ ວ ດ ກ າ  ພ າ ກ ສ່ ວ ນ
ກ່ຽວຂ້ອງໄດ້ສະເໜີໃຫ້ໂຄງກ ານສືບຕໍ່

ປັບປຸງໜ້າທາງບາງຈຸດທີ່ຍັງບໍ່ຮຽບຮ້ອຍ,
ເພີ່ມປ້າຍເຕືອນ ແລະ ໄຟສ່ອງສະຫວ່າງ
ຕາມຈຸດຈຳເປັນ, ຈັດໃຫ້ມີພະນັກ ງານ
ປະຈຳຈຸດ ເພື່ອອຳນວຍຄວາມສະດວກ
ແ ລະ ດູແ ລຄວາມປອດໄພ ໃນກ ານ
ສັນຈອນ ແລະ ຫົດນ້ຳຫຼຸດຝຸ່ນຕາມຄວາມ
ເໝາະສົມ.  ນອກນີ້ , ຍັງໄດ້ສະເໜີໃຫ້
ປັບປຸງ ອຸໂມງລອດທາງລົດໄຟ ດ້ວຍຄອນ
ກຣີດ ແລະ ຈັດລະບົບລະບາຍນ້ຳໃຫ້ໄຫຼ

ລົງສູ່ນ້ຳຫີນ ເພື່ອແກ້ໄຂບັນຫານ້ຳຂັງ ແລະ
ຊ່ວຍໃຫ້ການສັນຈອນມີຄວາມສະດວກ
ຂຶ້ນ. ພາຍຫຼັງການກວດກາ ແລະ ປັບປຸງ
ຄວາມພ້ອມຕາມຂໍ້ສະເໜີ ຈະໄດ້ມີການ
ດຳ ເ ນີນກ ານປິດທາງຕາມແຜນກ ານທີ່
ກຳ ນົດ ໂດຍຈະຈັດລະບົບການສັນຈອນ
ແລະ ເສັ້ນທາງອ້ອມໃຫ້ເໝາະສົມ ເພື່ອ
ຫຼຸດຜ່ອນຜົນກະທົບ ຕໍ່ ປະຊາຊົນ ແລະ ຜູ້
ໃຊ້ລົດ-ໃຊ້ຖະໜົນ.

ດັ່ງນັ້ນ, ຜູ້ຂັບຂີ່ທຸກປະເພດ ໄລຍະ
ນີ້ ໃຫ້ຕິດຕາມປ້າຍຊີ້ນຳທາງ, ປະຕິບັດ
ຕາມຄຳແນະນຳຂອງເຈົ້າໜ້າທີ່ ແລະ ໃຊ້
ເ ສັ້ ນ ທ າ ງອ້ ອ ມ ຕ າ ມ ທີ່ ກຳ  ນົ ດ  ເ ພື່ ອ
ຮັບປະກັນຄວາມປອດໄພ ແລະ ຫຼີກລຽງ
ຄວາມບໍ່ສະດວກໃນການເດີນທາງ ໃນ
ຊ່ວງໄລຍະການປິດທາງຊົ່ວຄາວ.

ຂ່າວ: ຄຳພັນ ແກ້ວມະນີ

ຂ່າວພາຍໃນ · 14:24 ໂມງ · ອ່ານ 3 ຄັ້ງ

ກວດພົບຢາປອມລັກລອບນໍາເຂົ້າໂດຍບໍ່ໄດ້ຮັບອານຸຍາດວາງຂາຍຢູ່ຕະຫລາດ ແລະ ສື່ສັງຄົມອອນລາຍ
ວັນທີ 16  ຕຸລາ 2026 ກົມອາຫານ ແລະ ຢາ

ກະຊວງສາທາລະນະສຸກ, ອອກແຈ້ງການຈໍລະຈອນຈໍາ
ໜ່າຍຜະລິດຕະພັນ “ ຢາ ” ທີ່ນໍາເຂົ້າບໍ່ຖືກຕ້ອງ. ກົມ
ອາຫານ ແລະ ຢາ ແຈ້ງໃຫ້ຜູ້ປະກອບການ ແລະ ຜູ້ຊົມໃຊ້
ຊາບວ່າ: ປັດຈຸບັນພົບວ່າມີ ການຈໍາໜ່າຍ ຜະລິດຕະພັນ “
ຢາ ” ທີ່ນໍາເຂົ້າບໍ່ຖືກຕ້ອງ ຕາມທ້ອງຕະຫລາດ ແລະ ສື່
ສັງຄົມອອນລາຍ ເຊິ່ງຜະລິດຕະພັນ ມີກ ານຫຸ້ມຫໍ່ຕິດ
ສະຫລາກ, ສີສັນຄ້າຍຄື ຜະລິດຕະພັນທີ່ໄດ້ຮັບການຂື້ນ

ທະບຽນ ຫລື  ຈົດແຈ້ງ.  ຈາກກ ານກວດກ າ ພົບວ່ າ
ຜະລິດຕະພັນ ດັ່ງ ກ່າວ ບໍ່ໄດ້ຂຶ້ນທະບຽນ ຫລື ຈົດແຈ້ງ
ຈາກກົມອາຫານ ແລະ ຢາ ແລະ ມີການລັກລອບນໍາເຂົ້າ
ໂດຍບໍ່ໄດ້ຮັບອະນຸຍາດ, ຈຶ່ງບໍ່ສາມາດຮັບປະກັນໄດ້ເຖິງ
ແຫລ່ງທີ່ມາ, ຄຸນນະພາບ ແລະ ຄວາມປອດໄພ ຂອງ
ຜະລິດຕະພັນ. ຈຶ່ງໃຫ້ປະຕິບັດດັ່ງນີ້:

1.  ຫ້ າມຜູ້ ປ ະກ ອບກ ານນໍ າ ເ ຂົ້ າ ,  ຈໍ າໜ່ າຍ ,
ໂຄສະນາ ຫລື ກະຈາຍຜະລິດຕະພັນດັ່ງກ່າວ;

2. ຜູ້ຊົມໃຊ້ຄວນສັງເກດກ່ອນຊື້
ແລະ ກ່ອນນໍາໃຊ້ທຸກຄັ້ງ, ເລືອກຊື້ຈາກ
ແຫລ່ງຈໍາໜ່າຍທີ່ໜ້າເຊື່ອຖື, ມີຂໍ້ມູນຜູ້ນໍາ
ເຂົ້າ ແລະ ມີເລກທີຂຶ້ນທະບຽນ ຫລື ຈົດ
ແຈ້ງ ຕາມລະບຽບການ.

3. ໃຫ້ມີສະຕິໃນການຊື້ ແລະ ນໍາ
ໃ ຊ້ .  ຖ້ າ ພົ ບ ເ ຫັ ນ ກ າ ນ ຈໍ າ ໜ່ າ ຍ  ຫຼື

ໂຄສະນາ ໃຫ້ແຈ້ງຕໍ່ກົ ມອາຫານ ແລະ ຢາ
ຫຼື ພະແນກ ສາທາລະນະສຸກ, ຂະແໜງ
ອາຫານ ແລະ ຢາ ແຂວງ/ນະຄອນຫລວງ
ເພື່ອກວດກ າ ແລະ ດໍາເນີນກ ານຕາມ
ລະບຽບການ.

ສະນັ້ນ, ຈຶ່ງແຈ້ງມາຍັງຜູ້ປະກອບ
ການ ແລະ ຜູ້ຊົມໃຊ້ ເພື່ອຊາບ ແລະ ໃຫ້

ຄວາມຮ່ວມມື ປະຕິບັດຢ່າງເຂັ້ມງວດ ເພື່ອ
ຮັບປະກັນຄຸນນະພາບ, ຄວາມປອດໄພ
ແລະ ປົກປ້ອງສຸຂະພາບຂອງຜູ້ຊົມໃຊ້.

ໜັງສືແຈ້ງການ: ການລົງຕິດຕາມ
ກວດກາຜະລິດຕະພັນເສີມສຸຂະພາບ ຊື່
ກ າ ນ ຄ້ າ  BERROCA
PERFORMANCE  ORANGE

FLAVOR ທີ່ນໍາຂົ້າຈາກຕ່າງປະເທດແບບ
ບໍ່ຖືກຕ້ອງ ທີ່ພົບເຫັນໃນນະຄອນຫຼວງ
ວຽງຈັນ

ທີ່ ມ າ :  ກົມ ອ າຫ ານ  ແ ລະ  ຢ າ
ກະຊວງສາທາລະນະສຸກ

ຂ່າວພາຍໃນ · 11:45 ໂມງ · ອ່ານ 2 ຄັ້ງ

ສສຊ ເຂດ 1 ນະຄອນຫລວງວຽງຈັນ ສະເໜີ ບາງບັນຫາ ຕໍ່ຮ່າງກົດໝາຍ ວ່າດ້ວຍລັດຖະບານ
ໃນວາລະດໍເນີນກອງປະຊຸມ ສະໄໝສາມັນ ເທື່ອທີ

2 ຂອງສະພາແຫ່ງຊາດ ຊຸດທີ X ທີ່ລັດຖະບານ ໄດ້ສະເໜີ
ຮ່າງກົດໝາຍ ວ່າດ້ວຍລັດຖະບານ (ສະບັບປັບປຸງ) ໃນ
ວັນທີ 19 ຕຸລາ 2026, ບັນດາສະມາຊິກສະພາແຫ່ງຊາດ
(ສສຊ) ແຕ່ລະເຂດເລືອກຕັ້ງ ໄດ້ພ້ອມກັນສຸມໃສ່ປະ
ກອບຄໍາຄິດຄໍາເຫັນຮ່າງກົດໝາຍສະບັບດັ່ງກ່າວ. ໃນນັ້ນ,
ທ່ານ ນະຄະເສນ ສີຫາລາດ ສະມາ ຊິກ ສະພາແຫ່ງຊາດ
ປະຈໍາເຂດເລືອກຕັ້ງທີ 1 ນະຄອນຫລວງວຽງຈັນ ກໍໄດ້ປະ

ກອບຄໍາຄິດຄໍາເຫັນ ແລະ ສະເໜີຫລາຍບັນຫາສໍາຄັນ
ເປັນຕົ້ນ ຕໍ່ກັ ບບັນຫາການສ້າງຕັ້ງເຂດເສດຖະກິດພິເສດ
ແລະ ເຂດເສດຖະກິດສະເພາະ ນັ້ນ, ຕ້ອງໄດ້ຮັບການ
ຕົກລົງເຫັນດີຈາກ ຄະນະປະຈໍາສະພາແຫ່ງຊາດ ຫລື ກອງ
ປະຊຸມສະພາແຫ່ງຊາດ ກ່ອນທີ່ລັດຖະບານຈະອະນຸມັດ
ສ້າງຕັ້ງ; ສະເໜີໃຫ້ກຳນົດລະບົບການປະສານສົມທົບ
ແລະ ປະສານງານ ລະ ຫວ່າງລັດຖະບານ ກັບ ສະພາ
ແຫ່ງຊາດ ໃຫ້ຊັດເຈນ ໂດຍສະເພາະແມ່ນການປະສານ

ສົມທົບໃນການຄົ້ນຄວ້າພິຈາລະນາຕົກລົງ
ບັ ນຫາສຳຄັ ນ  ຫລື  ບັ ນດ າແ ຜນງານ ,
ແຜນການ, ບັນດາໂຄງການໃຫຍ່ລະດັບ
ຊາດ ຕ້ອງໄດ້ຜ່ ານກ ານຮັບຮອງ ແລະ
ເຫັນດີ ຈາກສະພາແຫ່ງຊາດ

ພ້ອມນີ້, ຄວນເພີ່ມຂໍ້ກຳ ນົດ ກຽວ
ກັບກົນໄກ ແລະ ມາດຕະການໃນການ
ຕິດຕ າມ ກ ວດກ າກ ານລ າຍ ງານຂອງ
ລັດຖະບານ ໃນການຈັດຕັ້ງປະຕິບັດ ຫລື
ການແກ້ໄຂຄຳສະເໜີ, ຄໍາຊັກຖາມ ແລະ

ຄໍາແນະນຳຂອງກອງປະຊຸມສະພາແຫ່ງຊາດ
ແຕ່ລະຄັ້ງໃຫ້ລະອຽດຊັດເຈນຕື່ມ; ສະເໜີ
ໃຫ້ກຳນົດພັນທະ, ໜ້າທີ່ ແລະ ຄວາມ
ຮັບຜິດຊອບ ຂອງລັດຖະບານ ໃນການ
ເປັນເຈົ້າກ ານແກ້ໄຂຜົນຂອງການກວດ

ສອບ ແລະ ຜົນຂອງການກວດກາ ເຂົ້າໃນ
ກົດໝາຍວ່າດ້ວຍ ລັດຖະບານ ຕື່ມ.

ລາຄານ້ຳມັນ, ເງິນ, ຄຳ, ຫວຍ ແລະ ອາກາດ — ສົດທຸກມື້
ເບິ່ງຕົວເລກລ່າສຸດ ທີ່ mahaxan.com/today · ໜ້າ 13 ໃນສະບັບນີ້

ເສດຖະກິດ-ສັງຄົມ · 15:27 ໂມງ · ອ່ານ 9 ຄັ້ງ

ບໍລິສັດ ອາຊີ-ໂປຕາສ ຊ່ວຍເກັບກ່ຽວຜົນຜະລິດເຂົ້ານາປີ ຂອງປະຊາຊົນ

ພິທີເປີດລະດູກ ານເກັບກ່ຽວຜົນ
ຜະລິດເຂົ້ານາປີ ຂອງປະຊາຊົນ ໂດຍການ
ຊ່ວຍເຫຼືອຂອງບໍລິສັດ  ອາຊີ -ໂປຕາສ
( ລາວ)  ໄດ້ມີຂຶ້ ນໃນວັນທີ  19  ຕຸລ າ
2026 ທີ່ ບ້ານນາດິນຈີ່ ເມືອງທ່າແຂກ
ແຂວງຄໍາມ່ວນ ໂດຍມີທ່ານ ເສີນ ຈີ້ສຽງ
ຮອງຜູ້ຈັດການໃຫຍ່ ບໍລິສັດ ອາຊີ-ໂປຕາສ
ສາກົນ ,  ທ່ ານ  ຫຼິ ວ  ເ ຟີຍຫຼົ ງ  ຜູ້ ຊ່ ວຍ
ຜູ້ຈັດກ ານໃຫຍ່ ບໍລິສັດ ອາຊີ-ໂປຕາສ
(ລາວ) , ທ່ ານ ຈັນທະໄລ ແພງດາລາ
ປະທານຄະນະກຳມະການປົກຄອງຕາແສງ
ດົງໃຕ້, ມີອຳນາດການປົກຄອງບ້ານນາ
ດິນຈີ່, ປະຊາຊົນເຂົ້າຮ່ວມ.

ບໍລິສັດ ອາຊີ-ໂປຕາສ (ລາວ) ໄດ້
ຕັ້ງຮາກຖານຢູ່ໃນປະເທດລາວມາເປັນ
ເວລາສິບກວ່າປີແລ້ວ ເຊິ່ງຄຽງຄູ່ກັ ບການ
ດຳ ເ ນີນກິດຈະກ ານ ແ ລະ ພັດທະນາ
ບໍລິສັດແລ້ວ ຍາມໃດກໍຖືຄວາມສຳຄັນ
ໃນການແກ້ໄຂຄວາມຫຍຸ້ງຍາກຂອງຊາວ
ກະສິກອນທ້ອງຖິ່ນ ແລະ ພະນັກງານຄົນ
ລາວ ຂອງບໍລິສັດຢ່າງເຕັມທີ່, ບໍລິສັດມີ
ຄວາມເຕັມໃຈ ແລະ ຍິນດີທີ່ໄດ້ເປັນສ່ວນ
ໜຶ່ງຂອງວຽກງານການເກັບກ່ຽວເຂົ້ານາປີ
ຂ ອ ງປ ະ ຊ າຊົ ນ .  ກ ານ ທີ່ ບໍ ລິ ສັ ດ ຈັ ດ
ກິດຈະກຳຊ່ວຍເຫຼືອໃນການເກັບກ່ຽວເຂົ້າ
ກໍເພື່ອຊ່ວຍແກ້ໄຂຄວາມຫຍຸ້ງຍາກໃຫ້ແກ່
ພະນັກ ງານຄົນລາວທີ່ ເ ຮັດວຽກ ຢູ່ ໃນ

ບໍລິ ສັ ດ  ແ ລະ  ປະຊ າຊົນຢູ່ ອ້ ອມຂ້ າ ງ
ໂຄງການ ຊຶ່ງປີນີ້ ເປັນປີທີ່ 6 ຕິດຕໍ່ກັ ນທີ່ບໍ
ລິສັດໄດ້ດໍາເນີນກິດຈະກໍາດັ່ງກ່າວ ໂດຍບໍ່
ເສຍຄ່າໃຊ້ຈ່າຍ, ກິດຈະກຳນີ້ບໍ່ພຽງແຕ່
ເ ປັ ນກ ານສື ບຕໍ່ ຍົ ກ ລ ະດັ ບວ ຽ ກ ງານ
ຊ່ວຍເຫຼືອ ແລະ ສົ່ງເສີມຊາວນາ ແຕ່ເປັນ
ພາບສະທ້ອນທີ່ຊັດເຈນ ຂອງພະນັກງານ
ຊາວຈີນ ແລະ ຊາວລາວທີ່ຮ່ວມມືຮ່ວມ
ໃ ຈກັ ນ ,  ກ້ າ ວ ເ ດີ ນ ໄປນໍ າກັ ນ  ແ ລະ
ຊ່ວຍເຫຼືອເກື້ອກູນກັນ. ໃນປີນີ້ ບໍລິສັດ
ຈ ະ ສື ບ ຕໍ່ ປັ ບ ປຸ ງ ກ າ ນ ຈັ ດ ສັ ນ  ແ ລ ະ
ຄວບຄຸມການໃຊ້ກົນຈັກກະສິກຳໃຫ້ມີ
ປະສິດທິພາບ ໂດຍປະສານການເຮັດວຽກ
ຂອງລົດກ່ຽວເຂົ້າ 4 ຄັນດ້ວຍກັນ ເພື່ອ

ຮີບຮ້ອນເກັບກ່ຽວຜົນຜະລິດ ໄດ້ດຳເນີນ
ໄປຢ່າງວ່ອງໄວ, ມີປະສິດທິຜົນ ແລະ
ຄວບຄຸມພື້ນທີ່ໃຫ້ໄດ້ຢ່າງທົ່ວເຖິງ.

ໂ ອ ກ າ ດ ນີ້ ,  ປ ະ ທ າ ນ ຄ ະ ນ ະ
ກຳມະການປົກຄອງຕາແສງດົງໃຕ້ ແລະ
ຕາງໜ້າຈາກການຈັດຕັ້ງບ້ານ, ປະຊາຊົນ
ພາຍໃນບ້ານນາດິນຈີ່ ໄດ້ສະແດງຄວາມດີ
ໃຈ ແລະ ຂອບໃຈຕໍ່ບໍລິສັດ ທີ່ໄດ້ໃຫ້ການ
ຊ່ວຍເຫຼືອໃນການເກັບກ່ຽວເຂົ້ານາປີ ໂດຍ
ບໍ່ຄິດຜົນຕອບແທນ ເຊິ່ງເປັນການແບ່ງເບົາ
ທາງດ້ານແຮງງານ, ເວລາ ແລະ ຫຼຸດຄ່າສິ້ນ
ເປືອງຕ່າງໆໃນການເກັບກ່ຽວຜົນຜະລິດ
ຂອງປະຊາຊົນ.

ຂ່າວ: ກອງຄໍາ

ບໍ່ມີເວລາອ່ານ? ກົດຟັງໄດ້ເລີຍ

ໂຄສະນາ

ທຸກຂ່າວໃນ mahaxan.com ມີສຽງອ່ານພາສາລາວ — ຟັງຂະນະຂັບລົດ ຫຼື ເຮັດວຽກ. ເປີດຂ່າວໃດກໍໄດ້
ແລ້ວກົດ ▶ ຟັງ.

ເສດຖະກິດ-ສັງຄົມ · 14:08 ໂມງ · ອ່ານ 8 ຄັ້ງ

ລັດຖະບານຍີ່ປຸ່ນຊ່ວຍເຫຼືອກໍ່ສ້າງໂຮງໝໍນ້ອຍຫ້ວຍຂົວຫຼວງ,ແຂວງໄຊຍະບູລີ ມູນຄ່າ 108,871
ໂດລາ

ພິທີເຊັນສັນຍາມອບ-ຮັບໂຄງການກໍ່ສ້າງສຸກສາລາ
ຫ້ວຍຂົວຫຼວງ, ເມືອງໄຊຍະບູລີ, ແຂວງໄຊຍະບູລີ. ເຊິ່ງໄດ້
ຮັບທຶນຊ່ວຍເຫຼືອລ້າຈາກລັດຖະບານຍີ່ປຸ່ນ ມີມູນຄ່າທັງໝົດ
108,871 ໂດລາ (ຫຼື ເທົ່າກັບ 2,461,355,568 ກີບ).

ໄ ດ້ ຈັ ດ ຂື້ ນ ໃ ນ ວັ ນ ທີ  15  ຕຸ ລ າ  2026  ຢູ່
ນະຄອນຫລວງວຽງຈັນ ລະຫວ່າງທ່ານ ຈັນທະວົງ ອ່ອນສົມ
ລີ ຫົວໜ້າຫ້ອງການສາທາລະນະສຸກ  ເມືອງ ໄຊຍະບູລີ
ແລະ ທ່ານ ໂຄອິຊຶມິ ເອກະອັກຄະລັດຖະທູດ ຍີ່ປຸ່ນ ປະຈຳ
ລາວ ໂດຍເປັນກຽດເຂົ້າຮ່ວມຂອງທ່ານ ເພັງນິລັນ ຄຳພັນ
ເພັງ ກໍາມະການສູນກາງພັກ, ເລຂາພັກແຂວງ ໄຊຍະບູລີ

ໂຄງການມີຈຸດປະສົງຍົກລະດັບການເຂົ້າເຖິງການ
ປິ່ນປົວເບື້ອງຕົ້ນໂດຍການກໍ່ສ້າງຕຶກປິ່ນປົວໃຫມ່ ພ້ອມທັງ
ສະຫນອງສິ່ງອຳນວຍຄວາມສະດວກ ແລະ ຕິດຕັ້ງຖັງເກັບ

ນໍ້າ ໃຫ້ແກ່ບ້ານ ຫ້ວຍຂົວຫລວງ ເມືອງ
ໄຊຍະບູລີ ແຂວງ ໄຊຍະບູລີ.

ທ່ ານ  ໂຄອິຊືມິ  ຊຶ ໂຕະມຸ ເ ອກ ະ
ອັກຄະລັດຖະທູດ ຍີ່ປຸ່ນ ປະຈຳລາວ ກ່າວ
ວ່າ: ລັດຖະບານຍີ່ປຸ່ນ ໄດ້ໃຫ້ການສະຫ
ນັບສະຫນູນແກ່ ແຂວງ ໄຊຍະບູລີ ເປັນ
ຕົ້ນແມ່ນໃນດ້ານການສຶກສາ, ສາທາລະນະ
ສຸກ ແລະ ລະບົບນໍ້າລິນ ໃນໄລຍະຜ່ານມາ
ແລະ ຍີ່ປຸ່ນຈະສືບຕໍ່ໃຫ້ການຊ່ວຍເຫລືອ
ລາວໃນການປັບປຸງພື້ນຖານຊີວິດການເປັນ
ຢູ່ຂັ້້ນຮາກຖານຕໍ່ໄປ ເພື່ອຮັບປະກັນ “ບໍ່
ໃຫ້ມີໃຜຖືກຖີມໄວທາງລັງ” ຜ່ານການ
ແກ້ໄຂຄວາມແຕກໂຕນທາງພາກພື້ນ.

ໂອກາດນີ້ ທ່ານ ເພັງນິລັນ ຄໍາພັນ
ເພັງ ກໍາມະການສູນກາງພັກ  ເລຂາພັກ
ແຂວງໄຊຍະບູລີ.

ໄດ້ກ່ າວວ່າໃນໄລຍະຜ່ານມາ ຢູ່
ແຂວງໄຊຍະບູລີ, ລັດຖະບານຍີ່ປຸ່ນ ໄດ້
ປະກອບສ່ວນສະໜັບສະໜູນຊ່ວຍເຫຼືອ
ໃນການພັດທະນາ ແມ່ນມີຫຼາຍໂຄງການ
ເປັນຕົ້ນແມ່ນ: ໂຄງການກໍ່ສ້າງນໍ້າລິນ ຢູ່ 3
ເມືອງ, ມີ 5 ບ້ານ (ເມືອງໄຊຍະບູລີ: ບ້ານ
ຫ້ວຍຊໍາອໍ້, ບ້ານປາກທັງ ແລະ ບ້ານຖໍ້າ
ລອດ; ເມືອງຊຽງຮ່ອນ: ບ້ານດອນປຸ່ງ;
ເມືອງພຽງ: ບ້ານນໍ້າຍາບ) ລວມມູນຄ່າ
ທັງໝົດ 162,623 ໂດລາ (ຫຼື ເທົ່າກັບ

3,676,580,784 ກີບ), ໂຄງການກໍ່ສ້າງ
ໂຮງໝໍເມືອງແກ່ນທ້າວ ມູນຄ່າທັງໝົດ
98,954.78 ໂດລາ (ຫຼື ເທົ່າກັບ 2,2 ຕື້
ກວ່າກີບ) , ໂຄງການກໍ່ສ້າງສຸກສາລາ 3
ແຫ່ງ ຢູ່ບ້ານນາກວາງ ເມືອງໄຊຍະບູລີ ມູນ
ຄ່າ 2,81 ຕື້ກີ ບ, ບ້ານນາຊໍ່າ 70.000
ມູນຄ່າ ໂດລາ ແລະ ບ້ານປາກແຄມ ເມືອງ
ແ ກ່ນທ້ າວ  ມູນຄ່ າ  70.000  ໂດລາ ,
ໂຄງການຊ່ວຍເຫຼືອກໍ່ສ້າງໂຮງຮຽນ (ໄລຍະ
ທີ  1  ແ ຕ່ ປີ  2011-2017)  6  ແ ຫ່ ງ
(ເມືອງປາກລາຍ 2 ແຫ່ງ, ຫົງສາ 1 ແຫ່ງ,
ເມືອງໄຊຍະບູລີ 1 ແຫ່ງ, ເມືອງພຽງ 1
ແຫ່ງ, ແກ່ນທ້າວ 1 ແຫ່ງ) ແລະ ຫໍພັກ
ນັກຮຽນ 2 ແຫ່ງ (ຢູ່ເມືອງຄອບ ແລະ
ເມືອງເ ງິນ)  ລວມເປັນມູນຄ່ າທັ ງໝົດ
1,203,904  ໂ ດ ລ າ  ( ຫຼື  ເ ທົ່ າ ກັ ບ
27,217,861,632),  ໂ ຄ ງ ກ າ ນ
ຊ່ວຍເຫຼືອກໍ່ສ້າງໂຮງຮຽນ (ໄລຍະທີ 2
ແຕ່ປີ 2021-2026) 6 ແຫ່ງ (ເມືອງທົ່ງ
ມີໄຊ 2 ແຫ່ງ, ເມືອງພຽງ 4 ແຫ່ງ) ແລະ
ສູນພັດທະນາຄູ  1  ແຫ່ງ ລວມມູນຄ່າ
ທັງໝົດ 12,9 ຕື້ກວ່າກີບ; ພ້ອມກັນນັ້ນ
ລັດຖະບານ ແຫ່ງ ສປປ ລາວ ກໍ່ຄື ຄະນະ
ນໍາແຂວງໄຊຍະບູລີ ກໍ່ໄດ້ມອບຊ້າງຈໍານວນ
4  ເ ຊື ອ ກ  ເ ປັ ນ ຂ ອ ງ ຂ ວັ ນ ໃ ຫ້ ແ ກ່
ລັດຖະບານຍີ່ປຸ່ນ ໃນວັນທີ 16 ພະຈິກ

2014, ເນື່ອງໃນໂອກາດວັນສ້າງຕັ້ງສາຍ
ພົວພັນການທູດ ລາວ-ຍີ່ປຸ່ນ ຄົບຮອບ 60
ປີ; ພ້ອມດຽວກັນນີ້ ລັດຖະບານຍີ່ປຸ່ນກໍ່
ໄດ້  ຊ່ວຍ ເ ຫຼື ອ ໂຄງກ ານ  ກໍ່ ສ້ າ ງສວນ
ສາທາລະນະມິດຕະພາບ ລາວ-ຍີ່ປຸ່ນ ມູນ
ຄ່າ 2 ລ້ານໂດລາ ໃຫ້ແຂວງໄຊຍະບູລີ.

ສໍາລັບ ໂຮງໝໍນ້ອຍຫ້ວຍຂົວຫຼວງ
ໄດ້ສ້າງຕັ້ງຂຶ້ນແຕ່ປີ 1994 ເປັນອາຄານ
ຊັ້ນດຽວ, ເຄິ່ງໄມ້, ເຄິ່ງກໍ່ ຕັ້ງຢູ່ເຂດຫ່າງໄກ
ສອກຫຼີກ ຫ່າງຈາກເທດສະບານເມືອງໄຊ
ຍະບູລີ ປະມານ 54 ກິໂລແມັດ, ມາຮອດ
ປະຈຸບັນອາຍຸການນໍາໃຊ້ໄດ້ 32 ປີແລ້ວ
ອາຄານໄດ້ຊຸດໂຊມຫຼາຍພໍສົມຄວນ; ເຊິ່ງ
ໃນເທື່ອນີ້  ໄດ້ຮັບກ ານສະໜັບສະໜູນ
ຈາກ ລັດຖະບານຍີ່ປຸ່ນ ໃນມູນຄ່າກໍ່ສ້າງ
108,871 ໂດລາ, ຖືເປັນການປະກອບ
ສ່ວນອັນສຳຄັນ ເຮັດໃຫ້ພື້ນຖານໂຄງລ່າງ
ພາຍໃນແຂວງ ເວົ້າລວມ, ເວົ້າສະເພາະ
ວຽກງານສາທາລະນະສຸກ  ໄດ້ຮັບກ ານ
ພັດທະນາດີຂຶ້ນ, ປະຊາຊົນເຂດຫ່າງໄກ
ສອກຫຼີກ ໄດ້ເຂົ້າເຖິງກ ານບໍລິກ ານດ້ານ
ສຸຂະພາບ ທີ່ມີຄຸນນະພາບ ແລະ ຢ່າງທົ່ວ
ເຖິງ.

ນອກນັ້ນ ຍັງເປັນສິ່ງຢັ້ງຢືນໃຫ້ເຫັນ
ເຖິງການພົວພັນຮ່ວມມືທີ່ເປັນຮູບປະທຳ
ແລະ ມີປະສິດທິຜົນລະຫວ່າງ ສປປ ລາວ

- ປະເທດຍີ່ປຸ່ນ, ທັງເປັນການປະກອບ
ສ່ວນເສີມສ້າງສາຍພົວພັນມິດຕະພາບອັນດີ
ງາມ ລະຫວ່າງ ປະຊາຊົນສອງຊາດ ລາວ -
ຍີ່ປຸ່ນ ທີ່ມີມາແຕ່ຍາວນານ ໃຫ້ນັບມື້ໄດ້
ຮັບການເສີມຂະຫຍາຍ ແລະ ພັດທະນາ
ໄປສູ່ລະດັບໃໝ່ຂຶ້ນໄປເລື້ອຍໆ.

ໃນໂອກາດທີ່ມີຄວາມໝາຍສໍາຄັນນີ້
ຕາງໜ້າການນໍາແຂວງ, ກໍ່ຄື ຊາວເມືອງໄຊ
ຍະບູລີ ແລະ ໃນນາມສ່ວນຕົວ, ຂ້າພະເຈົ້າ
ສະແດງຄວາມຂອບໃຈຢ່ າງສູ ງຕໍ່ກ ານ
ຊ່ວຍເຫຼືອດັ່ງກ່າວ ໄປຍັງລັດຖະບານ ແລະ
ປະຊາຊົນຍີ່ປຸ່ນ ເວົ້າລວມ, ເວົ້າສະເພາະ
ແມ່ນ ສະຖານເອກອັກຄະລັດຖະທູດ
ຍີ່ ປຸ່ ນ  ປະຈຳ  ສປປ  ລ າວ  ທີ່ ໄດ້ ເ ປັ ນ
ເຈົ້ າກ ານຊຸກຍູ້ສະໜັບສະໜູນ ໃຫ້ງົບ
ປະມານຊ່ວຍເຫຼືອກໍ່ສ້າງໂຮງໝໍນ້ອຍຫຼັງນີ້
ແລະ ຂໍສະແດງຄວາມຂອບໃຈມາຍັງ ທຸກ
ພາກສ່ວນທີ່ກ່ ຽວຂ້ອງ ຂັ້ນສູນກາງ ແລະ
ທ້ອງຖິ່ນ ທີ່ຍາມໃດກໍ່ເປັນຫ່ວງເປັນໄຍ
ແລະ ໃຫ້ການສະໜັບສະໜູນຊ່ວຍເຫຼືອ
ງົບປະມານ ກໍ່ສ້າງໂຮງໝໍນ້ອຍຫ້ວຍຂົວ
ຫຼວງ ໃນຄັ້ງນີ້, ພວກເຮົາຈະນໍາໃຊ້ ແລະ
ປົກປັກຮັກສາ ໃຫ້ ເກີດຜົນປະໂຫຍດ
ສູງສຸດແລະ ຫວັງຢ່າງຍິ່ງວ່າ ຈະໄດ້ຮັບການ
ສະໜັບສະໜູນ ຈາກທ່ານໃນຄັ້ງຕໍ່ໄປ.

ຮັບ ມະຫາສານ ລາຍວັນ ທາງອີເມວ ຟຣີ

ເຫດການ

ເຫດການ · 13:08 ໂມງ · ອ່ານ 9 ຄັ້ງ

ຕມ. ນະຄອນພະນົມ ບຸກລົບຮ້ານຄາຣາໂອເກະ ຈັບ 7 ສາວລາວ ແອບແຝງເຮັດ
ວຽກຜິດກົດໝາຍ

ເ ຈົ້ າໜ້າທີ່ຕຳຫຼວດກວດຄົນເຂົ້ າ
ເມືອງ (ຕມ.) ນະຄອນພະນົມ ປະເທດ
ໄທ ໄດ້ລົງພື້ນທີ່ກວດກາຮ້ານຄາຣາໂອເກະ
2 ແຫ່ງ ໃນເຂດເມືອງສີສົງຄາມ ແລະ
ສາມາດກວດກອບ-ກວດຈັບຜູ້ຕ້ອງຫາໄດ້
ທັງໝົດ 9 ຄົນ, ແບ່ງເປັນ:

ນາຍຈ້າງຄົນໄທ 2 ຄົນ:** ຖືກ
ແຈ້ງຂໍ້ຫາຮັບແຮງງານຕ່າງດ້າວເຂົ້າເຮັດ
ວຽກໂດຍບໍ່ມີໃບອະນຸຍາດ ແລະ ໃຫ້
ທີ່ພັກເຊົາ/ຊ່ວຍເຫຼືອຊ່ອງຊ່ອນ.

ສາວລາວ 7 ຄົນ (ອາຍຸ 20–35
ປີ):**

5  ຄົ ນ  ເ ຂົ້ າ ເ ມື ອ ງດ້ ວ ຍ ວີ ຊ າ
ທ່ອງທ່ຽວ ແຕ່ແອບແຝງເຮັດວຽກໂດຍ
ບໍ່ມີໃບອະນຸຍາດ.

2  ຄົ ນ  ບໍ່ ມີໜັ ງສື ຜ່ ານແ ດນ  (
Passport) ເຂົ້າເມືອງ ແລະ ເຮັດວຽກ
ໂດຍບໍ່ໄດ້ຮັບອະນຸຍາດ.

ປັ ດ ຈຸ ບັ ນ  ເ ຈົ້ າໜ້ າທີ່ ໄ ດ້ ສົ່ ງ ໂ ຕ
ທັງໝົດໃຫ້ພະນັກງານສືບສວນ-ສອບສວນ
ສພ.ສີສົ ງຄາມ ເພື່ອດຳເ ນີນຄະດີຕາມ
ກົດໝາຍ.

ຂ່າວຕ່າງປະເທດ · 10:33 ໂມງ · ອ່ານ 5 ຄັ້ງ

ເກີດເຫດໄຟໄໝ້ເຄື່ອງຈັກເຮືອບິນ Airbus A320 ຂອງ LATAM ກ່ອນຂຶ້ນບິນ ທີ່ກຸງລິມາ ປະເທດເປຣູ
ເມື່ອວັນທີ 19 ຕຸລາ 2026 ຕາມເວລາທ້ອງຖິ່ນ

ຂອງປະເທດເປຣູ ເຮືອບິນ Airbus A320 ຂອງສາຍ
ການບິນ LATAM ໝາຍເລກທະບຽນ CC-BFS ເກີດ
ໄຟໄໝ້ທີ່ເຄື່ອງຈັກດ້ານຊ້າຍ ໃນຂະນະກຽມອອກເດີນທາງ
ຈາກສະໜາມບິນນານາຊາດ Jorge Chávez ໃນກຸງລິ
ມາ ປະເທດເປຣູ.  ເຮືອບິນລຳດັ່ ງກ່າວແມ່ນຖ້ຽວບິນ
LA2302 ທີ່ມີປາຍທາງໄປຍັງເມືອງປິອູຣາ ທາງພາກເໜືອ
ຂອງປະເທດ.

ຄລິບວິດີໂອທີ່ ເ ຜີຍແຜ່ຢູ່ໃນສື່ສັງຄົມອອນລາຍ
ສະແດງໃຫ້ເຫັນແປວໄຟ ແລະຄວັນສີດຳພວຍອອກ
ມາຈາກເຄື່ອງຈັກດ້ານຊ້າຍ ໂດຍບາງພາບຍັງເຫັນໄຟຢູ່
ບໍ ລິ ເ ວນໃ ກ້ ປີ ກ ເ ຮື ອບິ ນ .  ເ ຈົ້ າໜ້ າທີ່ ດັ ບ ເ ພີ ງຂອ ງ
ສະໜາມບິນໄດ້ເຂົ້າຄວບຄຸມເພີງ ກ່ອນຈະດຳເນີນການ
ອົບພະຍົບຜູ້ໂດຍສານທັງໝົດລົງຈາກເຮືອບິນ. ເບື້ອງຕົ້ນ
ຍັງບໍ່ມີລາຍງານຜູ້ໄດ້ຮັບບາດເຈັບຈາກເຫດການຄັ້ງນີ້.

ສາຍການບິນ LATAM ໄດ້ອອກຖະແຫຼງການວ່າ

ເກີດ “ຂໍ້ຂັດຂ້ອງທາງເຕັກນິກທີ່ບໍ່ຄາດ
ຄິດ” ກ່ອນການຂຶ້ນບິນ ຈຶ່ງຕັດສິນໃຈໃຫ້
ຜູ້ໂດຍສານລົງຈາກເຮືອບິນທັງໝົດ ເພື່ອ

ຄວາມປອດໄພ. ທາງສາຍການບິນກຳລັງ
ໃຫ້ການດູແລຜູ້ໂດຍສານ ພ້ອມທັງຈັດຫາ
ຖ້ຽວບິນອື່ນ ເ ພື່ອພາຜູ້ ໂດຍສານໄປຍັງ

ຈຸດໝາຍປາຍທາງ ແລະຈະດຳເນີນການ
ກວດສອບທາງເຕັກນິກເພື່ອຄົ້ນຫາສາເຫດ
ຂອງເຫດການ.

ຂະນະນີ້ ສາເຫດທີ່ແນ່ນອນຂອງ
ເຫດໄຟໄໝ້ເຄື່ອງຈັກດັ່ງກ່າວຍັງບໍ່ທັນຖືກ
ເປີດເຜີຍ.

ຂ່າວຕ່າງປະເທດ · 10:42 ໂມງ · ອ່ານ 3 ຄັ້ງ

ອິນໂດເນເຊຍ ປະກາດລະງັບການຮັບຄວາມຊ່ວຍເຫຼືອຈາກຕ່າງປະເທດເພື່ອມອດໄຟປ່າ ຢືນຢັນຮັບມືເອງໄດ້

A firefighter uses a tree branch to try and douse
the flames amid a wildfire in Palembang, South
Sumatra province, Indonesia, September 8, 2026.
REUTERS/Abriansyah Liberto TPX IMAGES OF
THE DAY

ອິນໂດເນເຊຍ ປະກ າດລະງັບກ ານຮັບຄວາມ
ຊ່ວຍເຫຼືອຈາກຕ່າງປະເທດໃນການມອດໄຟປ່າ ຫຼັງຈາກທີ່
ຍັງບໍ່ທັນໄດ້ປະກ າດເປັນໄພພິບັດລະດັບຊາດ ແມ້ວ່າ
ສິງກະໂປ ແລະ ມາເລເຊຍ ຈະສະເໜີເຂົ້າຊ່ວຍເຫຼືອ
ກໍຕາມ. ໃນຂະນະດຽວກັນ, ລັດຖະບານໄດ້ສົ່ງເຈົ້າໜ້າທີ່
6 ໝື່ນຄົນລົງພື້ນທີ່ເພື່ອຮັບມືກັບສະຖານະການ.

ວັນທີ 20 ຕຸລາ 2026, ອິນໂດເນເຊຍ ຍັງຄົງຊະລໍ
ການຮັບຄວາມຊ່ວຍເຫຼືອຈາກຕ່າງປະເທດ ເພື່ອຄວບຄຸມ

ໄຟປ່າ ແລະ ໄຟໄໝ້ໃນພື້ນທີ່ດິນພີດ (ດິນພູໄຟ/ດິນມຸມ)
ທີ່ພວມລຸກລາມໃນຫຼາຍພື້ນທີ່ ແມ້ວ່າປະເທດເພື່ອນບ້ານ
ຢ່າງ ສິງກະໂປ ແລະ ມາເລເຊຍ ຈະສະເໜີໃຫ້ຄວາມ
ຊ່ວຍເຫຼືອ ຫຼັງຈາກທີ່ໝອກຄວັນຈາກໄຟປ່າໄດ້ສົ່ງຜົນ
ກະທົບຕໍ່ຫຼາຍພື້ນທີ່ໃນພາກພື້ນມາເປັນເວລາຫຼາຍອາທິດ
ແລ້ວ.

ທ່ າ ນ  ດູ ດຸ ງ  ອັ ບ ດູ ຣັ ກ ມັ ນ  ( Dudung
Abdurachman), ລັດຖະມົນຕີປະສານງານດ້ານການ

ເ ມື ອ ງ  ແ ລ ະ  ຄ ວ າ ມ ໝັ້ ນ ຄົ ງ ຂ ອ ງ
ອິນໂດເນເຊຍ ລະບຸວ່າ ລັດຖະບານຍັງມີ
ສັ ກ ກ ະ ຍ ະ ພ າ ບ ໃ ນ ກ າ ນ ຮັ ບ ມື ກັ ບ
ສະຖານະກ ານ ດ້ວຍຊັບພະຍາກ ອນ
ພາຍໃນປະເທດ ໂດຍໄດ້ອະທິບາຍວ່າ
ຫາກມີການປະກາດໃຫ້ສະຖານະການເປັນ
ໄພພິບັດລະດັບຊາດ, ຄວາມຊ່ວຍເຫຼືອ
ຈາກຕ່າງປະເທດຈຶ່ງຈະສາມາດເຂົ້າມາໄດ້
ພ້ອມທັງຢໍ້າວ່າ ການຮັບຄວາມຊ່ວຍເຫຼືອ

ຍັງມີຄວາມທ້າທາຍດ້ານເຕັກນິກໃນການ
ປະຕິບັດງານພາກສະໜາມຕື່ມອີກ.

ລັດຖະບານອິນໂດເນເຊຍ ລະບຸວ່າ
ໄດ້ລະດົມເຈົ້ າໜ້າທີ່ປະມານ 60,000
ຄົນ ເ ຂົ້ າປະຕິບັດກ ານມອດໄຟໃນ 6
ແຂວງ. ຢ່າງໃດກໍຕາມ, ຄວາມຊ່ວຍເຫຼືອ
ຈາກຕ່າງປະເທດແມ່ນຍັງຄົງຕ້ອງລໍຖ້າ
ຄວາມຊັດເຈນ ກ່ຽວກັບກ ານປະກາດ
ສະຖານະໄພພິບັດລະດັບຊາດ.

ທາງດ້ ານ ທ່ ານ ລໍ ເ ຣນ ວອງ (
Lawrence  Wong),  ນ າ ຍົ ກ
ລັດຖະມົນຕີສິງກະໂປ ລະບຸວ່າ ສິງກະໂປ
ຈະຮ່ວມມືກັບ  ອິນໂດ ເ ນ ເ ຊຍ ແ ລະ
ປະເທດສະມາຊິກອາຊຽນ ຢ່າງໃກ້ຊິດທັງ
ໃນປັດຈຸບັນ ແລະ ອະນາຄົດ ເພື່ອແກ້ໄຂ
ບັນຫາໝອກຄວັນຂ້າມແດນ. ໃນຂະນະທີ່
ທ່ າ ນ  ອັ ນ ວ າ  ອິ ບ ຣ າຮິ ມ  ( Anwar
Ibrahim),  ນ າ ຍົ ກ ລັ ດ ຖ ະ ມົ ນ ຕີ

ມາເລເຊຍ ໄດ້ຢືນຢັນຄວາມພ້ອມຂອງ
ປະເທດໃນກ ານຊ່ວຍ ອິນໂດເນເຊຍ
ມອດໄຟປ່າ ພ້ອມທັງລະບຸວ່າ ມາເລເຊຍ
ໄດ້ສະເໜີໃຫ້ຈັດຕັ້ງກົນໄກຄວາມຮ່ວມມື
ລະດັບອາຊຽນ ເພື່ອເພີ່ມປະສິດທິພາບໃນ
ການປະສານງານ, ການກຽມຄວາມພ້ອມ
ແລະ ກ ານຮ່ວມມືກັນ ເພື່ອຮັບມືກັບ
ໝອກຄວັນຂ້າມແດນ.

ຂ່າວຕ່າງປະເທດ · 11:18 ໂມງ · ອ່ານ 1 ຄັ້ງ

ທຣຳເດີນເກມຫາສຽງຄັ້ງໃຫຍ່! ລຸຍ 7 ລັດ ຊ່ວຍຣີພັບລິກັນ ກ່ອນເລືອກຕັ້ງກາງສະໄໝ
ວັນທີ  19  ຕຸ ລ າ  2026  ທ່ ານ  ໂດນັລ  ທຣຳ

ປະທານາທິບໍດີສະຫະລັດฯ ໄດ້ເດີນສາຍຫາສຽງໃນ 7 ລັດ
ທີ່ເຄີຍສະໜັບສະໜູນລາວໃນການເລືອກຕັ້ງປີ 2024
ເພື່ອຊ່ວຍຜູ້ສະໝັກຈາກພັກຣີພັບລິກັນ ກ່ອນການເລືອກ
ຕັ້ງກາງສະໄໝໃນວັນທີ 3 ພະຈິກ ທ່າມກາງຄວາມກັງວົນ
ວ່າ ພັກເດໂມແຄຣັດອາດຄວ້າໄຊຊະນະໃນຫຼາຍເຂດ.

ທ່ານທຣຳເລີ່ມຕົ້ນການຫາສຽງຢູ່ລັດແຄນຊັສ ໂດຍ
ຮຽກຮ້ອງໃຫ້ປະຊາຊົນອອກໄປໃຊ້ສິດປ່ອນບັດ. ຂະນະ

ດຽວກັນ ຜົນສຳຫຼວດຈາກຫຼາຍສຳນັກລະບຸວ່າ ຄະແນນ
ນິຍົມຂອງທ່ານທຣຳຫຼຸດລົງເຫຼືອພຽງ 33–34% ແລະຜູ້ມີ
ສິດເລືອກຕັ້ງມີແນວໂນ້ມສະໜັບສະໜູນພັກເດໂມແຄຣັດ
ຫຼາຍກວ່າ 8–10 ຈຸດເປີເຊັນ.

ປັດໄຈສຳຄັນທີ່ກົ ດດັນຄະແນນນິຍົມຂອງທ່ານທຣຳ
ແມ່ນຄ່ າຄອງຊີບ ແລະລາຄານ້ຳມັນທີ່ປັບຕົວສູ ງຂຶ້ນ
ຫຼັງຈາກສະຫະລັດฯ ເຂົ້າສູ່ສົງຄາມກັບອີຣ່ານ ລວມທັງຜົນ
ກະທົບຈາກມາດຕະການພາສີ. ນອກຈາກນີ້ ນະໂຍບາຍ

ປາບປາມ ແລະກວດກາຄົນເຂົ້າເມືອງຂອງ
ທ່ າ ນທຣຳ  ກໍ ກຳ ລັ ງ ເ ຜີ ຍ ພົ ບກັ ບ ສ ຽ ງ
ຄັດຄ້ານທີ່ເພີ່ມຂຶ້ນ.

ດ້ ານພັກ ເ ດ ໂມ ແ ຄຣັດສ າມ າດ
ລະດົມທຶນຫາສຽງໄດ້ຫຼາຍກວ່າພັກຣີພັບລິ
ກັນໃນຫຼາຍສະໜາມແຂ່ງຂັນສຳຄັນ. ຜົນ

ການເລືອກຕັ້ງຄັ້ງນີ້ອາດສົ່ງຜົນຕໍ່ດຸນອຳນາດ
ໃນສະພາຄອງເກຣສຂອງສະຫະລັດฯ ເຊິ່ງ
ປັດຈຸບັນພັກຣີພັບລິກັນຄອງສຽງສ່ວນຫຼາຍ

ທັງໃນວຸດທິສະພາ ແລະສະພາຜູ້ແທນ
ລາຊະດອນ.

ທີ່ມາ: CNN

ມະຫາສານ ລາຍວັນ · ຂ່າວປະຈຳວັນອັງຄານ 20 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 11 / 15

ໜ້ານີ້ສຳລັບແບຣນດຽວ · FULL PAGE

ທັງໜ້ານີ້
ເປັນຂອງແບຣນທ່ານ

ຂະໜາດ
186 × 260 ມມ (A4 ຕັ້ງ)

ຈອງ
ລາຍວັນ · ລາຍອາທິດ · ລາຍເດືອນ

ອອກແບບ
ທີມງານເຮັດໃຫ້ຟຣີ

WhatsApp 020 5888 6182

ໂຄສະນາ

ໂຄສະນາເຕັມໜ້າ ໃນ ມະຫາສານ ລາຍວັນ — ໜັງສືພິມ PDF ທີ່ອອກທຸກເຊົ້າ, ດາວໂຫຼດຟຣີ ທີ່
mahaxan.com/newspaper ແລະ ສົ່ງທາງອີເມວ. ບໍ່ມີຂ່າວ ຫຼື ໂຄສະນາອື່ນ ຢູ່ໜ້າດຽວກັນ.
ກົດຮູບ ເຂົ້າເວັບ ຫຼື ເພຈຂອງທ່ານໄດ້ທັນທີ.

info@mahaxan.com · mahaxan.com/media-kit



13 ມະຫາສານ ລາຍ
ວັນ ມະຫາສານ ມື້ນີ້: ນ້ຳມັນ, ເງິນ, ຄຳ, ຫວຍ, ອາກາດ ວັນພຸດ 21 ຕຸລາ 2026 ·

ສະບັບທີ 003

ສະໜັບສະໜູນໂດຍ [ແບຣນຂອງທ່ານ] · ພື້ນທີ່ນີ້ວ່າງ — ໜ້າຂໍ້ມູນທີ່ຄົນເປີດເບິ່ງທຸກມື້ WhatsApp 020 5888 6182

ລາຄານ້ຳມັນ 18 ແຂວງ ກີບ/ລິດ · ມີຜົນ 22/10/2026

ແຂວງ ແອັດຊັງ 95 ທຳມະດາ 91 ກາຊວນ

ນະຄອນຫຼວງວຽງຈັນ 40,230 34,490 34,040

ແຂວງວຽງຈັນ 40,230 34,490 34,040

ຜົ້ງສາລີ 41,220 35,480 35,030

ຫຼວງນ້ຳທາ 40,720 34,990 34,530

ອຸດົມໄຊ 40,900 35,160 34,710

ບໍ່ແກ້ວ 40,330 34,590 34,140

ຫຼວງພະບາງ 40,740 35,000 34,550

ຫົວພັນ 40,740 35,000 34,550

ໄຊຍະບູລີ 40,550 34,820 34,370

ຊຽງຂວາງ 40,430 34,680 34,230

ໄຊສົມບູນ 40,650 34,910 34,470

ບໍລິຄຳໄຊ 40,280 34,540 34,090

ຄຳມ່ວນ 40,260 34,520 –

ສະຫວັນນະເຂດ 40,260 34,520 34,070

ສາລະວັນ 40,510 34,780 34,330

ເຊກອງ 40,510 34,770 34,330

ຈຳປາສັກ 40,290 34,550 34,100

ອັດຕະປື 40,560 34,820 34,370

ແຫຼ່ງ: ລາຍການລາຄາ ລັດວິສາຫະກິດນ້ຳມັນເຊື້ອໄຟລາວ · mahaxan.com/today/fuel ·
ຂຶ້ນ ລົງ ທຽບກັບລາຄາກ່ອນ (17/09)

ປະຕິທິນ ວັນສຳຄັນ ທີ່ໃກ້ມາເຖິງ

26/10 ວັນພຣະ · ວັນບຸນອອກພັນສາ

27/10 ວັນບຸນຊ່ວງເຮືອ ນະຄອນຫຼວງວຽງຈັນ

03/11 ວັນພຣະ

09/11 ວັນພຣະ

ອັດຕາແລກປ່ຽນ ກີບ · BCEL 23/10/2026

ສະກຸນເງິນ ຊື້ (ເງິນສົດ) ຂາຍ

USD ໂດລາ ສະຫະລັດ 22,277 22,623

THB ບາດ ໄທ 669.57 682.50

CNY ຢວນ ຈີນ 3,327 3,392

EUR ເອີໂຣ 25,011 25,511

VND ດົ່ງ ຫວຽດນາມ 0.86 0.87

JPY ເຢັນ ຍີ່ປຸ່ນ 141.88 144.56

SGD ໂດລາ ສິງກະໂປ 17,081 17,762

GBP ປອນ ອັງກິດ 29,780 30,372

ສະເລ່ຍທະນາຄານ (ທຫລ): USD ຊື້ 22,398 · ຂາຍ 22,621 · ຂຶ້ນ ລົງ ທຽບກັບມື້ກ່ ອນ

ລາຄາຄຳ ກີບ · ຂາຍ

ຄຳຮູບປະພັນ 1 ບາດ

44,810,000
50,000

ຄຳແທ່ງ 99.99% · 1 ກຣາມ

2,981,600
40,000

ອັບເດດ 24/10 19:15 ·
mahaxan.com/today/gold

ຫວຍພັດທະນາງວດ
181

ອອກວັນທີ 23/10/2026

740111
ງວດ 180 · 22/10 278077

ງວດ 179 · 21/10 435208

ງວດ 178 · 20/10 697767

ງວດ 177 · 19/10 046331

ຕົວເລກປ່ຽນທຸກມື້ — ເບິ່ງສົດ
ລາຄານ້ຳມັນ, ເງິນ, ຄຳ, ຫວຍ ແລະ ອາກາດ ອັບເດດສົດ ທີ່
mahaxan.com/today

ມະຫາສານ ລາຍວັນ · ຂ່າວປະຈຳວັນອັງຄານ 20 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 13 / 15

ລົງໂຄສະນາ
ໃນ ມະຫາສານ
ລາຍວັນ

WhatsApp 020 5888 6182

ໂຄສະນາ

ໜັງສືພິມ PDF ປະຈຳວັນ
· ຈອງເປັນລາຍວັນ, ລາຍ
ອາທິດ ຫຼື ລາຍເດືອນ ·
ທີມງານອອກແບບໃຫ້ຟຣີ

ແຈ້ງການ

ແຈ້ງການມອດໄຟ ວັນທີ 21,23,24/10/2026
ແຈ້ງການມອດໄຟ ວັນທີ 21,23 ແລະ24

/10/2026 ເຊິ່ງມີລາຍລະອຽດດັ່ງລຸ່ມນີ້:
ວັນທີ 21/10/2026 ຂົງເຂດບ້ານເມືອງ

ນ້ອຍ ເມືອງໄຊເສດຖາ ແຂວງນະຄອນຫລວງ
ວຽງຈັນ

ວັນທີ 23/10/2026 ໃນຂົງເຂດບ້ານ ທົ່ງ
ສ້າງນາງ ເມືອງ ຈັນທະບູລີ ນະຄອນຫຼວງວຽງຈັນ

ວັນທີ  23/10/2026  ໃນຂົ ງເ ຂດບ້ ານ
ໃໝ່,ຫ້ວຍຫ້ອມ,ອ່າງໃຫຍ່,ອາກາດ ເມືອງ ສີໂຄດ
ຕະບອງ ນະຄອນຫຼວງວຽງຈັນ

ວັນທີ 21,24/10/2026 ໃນຂົງເຂດບ້ານ
ຈອມມະນີ,ຊຳເຄ້ ເມືອງ ໄຊເສດຖາ ນະຄອນຫຼວງ
ວຽງຈັນ

ລາຄານ້ຳມັນ, ເງິນ, ຄຳ, ຫວຍ ແລະ ອາກາດ — ສົດທຸກມື້
ເບິ່ງຕົວເລກລ່າສຸດ ທີ່ mahaxan.com/today · ໜ້າ 13 ໃນສະບັບນີ້

ມະຫາສານ ລາຍວັນ · ຂ່າວປະຈຳວັນອັງຄານ 20 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 14 / 15

ບໍ່ມີເວລາອ່ານ? ກົດຟັງໄດ້ເລີຍ

ໂຄສະນາ

ທຸກຂ່າວໃນ mahaxan.com ມີສຽງອ່ານພາສາລາວ — ຟັງຂະນະຂັບລົດ ຫຼື ເຮັດວຽກ. ເປີດຂ່າວໃດກໍໄດ້

